
2024 гъэм и етIуанэ илъэс 
ныкъуэм щIэджы кIа кIуэхэм 
яIэ рыхьэну га зет хэмрэ жур-
налхэмрэ Iэ щы щIадз зэма-
ным щIи дзащ. «Адыгэ пса-
лъэ»  га  зе тыр зыIэ рыхьэну 
 хуей   хэм хъыбар фыдогъащIэ - 
ар къевгъэхьын пап щIэ Iэ 
щыщIэвдз  хъу нущ Уры сей 
 пощ тым и дэтхэнэ IуэхущIа-
пIэми.

Мази 6-м «Адыгэ псалъэ» 
газетым и уасэщ:

унэм ныфхуахьыну фы хуей-
мэ - сом 897-рэ кIэ пIейкIэ 
96-рэ;

фэ езым пощтым къы щы ф-
щ  тэжынумэ - сом 814-рэ кIэ-
пIейкIэ 26-рэ.

Ди индексыр П5894

«Адыгэ псалъэр» 
къезыгъэхьхэм 

папщIэ

Зеиншэхэм яхуоупсэ
АДЫГЕЙ. Мейкъуапэ гуфIэгъуэ Iуэху 

щекIуэкIащ: абы и «МыIэрысей» 
хьэблэщIэм фэтэр 25-м я IункIыб-
зэIуххэр щратащ сабий зеиншэхэмрэ 
адэ-анэм я нэIэ щIэмыту къэнахэмрэ. 

НЫБЖЬЫЩIЭХЭМ ехъуэхъуащ 
респуб ликэм и Iэтащхьэ КъумпIыл 
Мурат. Абы къыхигъэщхьэхукIащ сабий 
зеиншэхэр псэупIэкIэ къызэрызэ рагъэ-
пэщым ехьэлIа Iуэхум сыт щыгъуи 
зэрыкIэлъыплъыр. Нэгъабэ апхуэдэ 
мурадкIэ къащэхуа фэтэр 71-м сом 
мелуани 177,5-рэ трагъэкIуэдащ. Ды-
зэрыт илъэсым аргуэру къа хэхъуэнущ 
псэупIэ 70.

ДызыхуэкIуэ гъэмахуэм сабий 
зеиншэхэм фэтэрхэр щыхухахынущ 
Мейкъуапэ и къуэкIыпIэ лъэныкъуэм 
зыщызыужь хьэблэм.

ЖыIэн хуейщ ныбжьыщIэхэм фэтэр 
къыщрат щIыпIэхэм тыншыгъуэ псори 
зэрыщыIэр: сабий джэгупIэхэр, нэгу-
зегъэужьыпIэхэр, тыкуэнхэр, нэгъуэщI-
хэри.

Я лъахэгъухэм 
ядоIэпыкъу

КЪЭРЭШЕЙ-ШЭРДЖЭС. Респуб ли-
кэм щрагъэкIуэкI «Хэкум папщIэ» 
фIыщIэ Iуэхум хыхьэу, Зеленчук 
районым и администрацэм и Iэтащхьэ 
Шайдар Александр и жэрдэмкIэ, абы 
щызэхуахьэсри дзэ Iуэху хэхам хэт я 
лъахэгъухэм хурагъэшащ хьэп шып 
зэмылIэужьыгъуэхэр. Абыхэм хохьэ 
уIэгъэпххэр, узыр щхьэщызых 
хущхъуэхэкIхэр, лъыр зыгъэувыIэ 
Iэмэпсымэхэр. 

РАЙОН администрацэм зэрыщы-
жаIам кIэ, ахэр зэхуэзыхьэсахэм яхэтащ 
уней лэжьапIэ зиIэ хьэрычэтыщIэхэри. 

Къыхэгъэщын хуейщ Къэрэшей-
Шэрджэсым и Iэтащхьэм и деж дзэ 
къулыкъущIэхэмрэ абыхэм я унагъуэхэм 
ящыщхэмрэ ядэIэпыкъунымкIэ штаб 
зэрыщылажьэр. «Урысей зэкъуэт» пар-
тым и щIыналъэ къудамэр и щIэгъэ-
къуэну, абы ди зауэлIхэмрэ къэралым и 
щIыналъэщIэхэм щыпсэухэмрэ зы-
хуеин кIэ хъуну хьэпшыпрэ шхыныгъуэхэу 
тонн миным щIигъу хуригъэшащ.

ТхылъыщIэ
АБХЪАЗ. Санкт-Петербург къыщы-

дэкIащ абхъаз усакIуэ Джикирбэ 
Хъаджэрэт и усэхэр щызэхуэхьэса 
«Люблю твои прекрасные создания» 
тхылъыщIэр.

УСАКIУЭ щIалэм ар и ещанэ тхылъщ. 
Адрейхэми хуэдэу, и IэдакъэщIэкIхэр 
щIэщыгъуэщ, бзэ къулейкIэ тхащ. Псом 
япэрауэ, абыхэм, дауи, ди нэгу къы-
щIагъэувэ Абхъазым и щIыпIэ телъы-
джэхэр. Зи IэщIагъэкIэ тхыдэдж усакIуэр 
куэдрэ ироплъэж лъэпкъым и блэкIами. 

Усэ тхылъым укъыщеджэфынущ 
интернетым.

УЭРДОКЪУЭ  Женя.

КъБР-м и Iэтащхьэ КIуэкIуэ Казбек 
Урысей ФСБ-м и управленэу КБР-м 
щыIэм и лэжьакIуэхэмрэ ветеранхэмрэ 
Гъунапкъэхъумэм и махуэмкIэ ехъуэ-
хъуащ:

«ФЭ ФИ IэнатIэр сыт хуэдэ зэмани 
жэуаплыныгъэрэ пщIэрэ зыпылъ къалэну 
щытащ. IэщIагъэм хуэфэщэн зэфIэкI, 
хахуагъэ, лIыгъэ зыхэмылъым, Хэкумрэ 
лъэпкъымрэ хуэпэжын зэрыхуейр къы-
зыгурымыIуэм ар ирихьэкIыфынукъым. 
Гъунапкъэхъумэхэр къэмыланджэу бгъэ-
дэтщ къэралым и гъунэм, абы ис 
цIыхубэм я мамыр гъащIэр зэтраIыгъэу, 
япэу бийм пэщIэувэри ахэрщ. 

ИгъащIэкIи цIыхухэм я гум илъынущ 
Хэку зауэшхуэм хэта гъунапкъэхъумэхэм 
зэрахьа лIыгъэм и щапхъэхэр. Псэ-

емыблэжрэ хахуагъэрэ къагъэлъагъуэу, 
абы хэм хэкупсэ нэсым и хьэл къа-
лъыкъуэкIащ, зауэлI тхьэрыIуэмрэ къалэ-
нымрэ ягъэпэжащ. 

Нобэ Гъунапкъэхъумэхэм я управленэу 
ди щIыналъэм щыIэм и лэжьакIуэхэм 
текIуэныгъэр Iэпэгъу зыхуэхъуа я 
адэжьхэм зэрахуэфащэу, къэрал гъу-
напкъэр хъумэн къалэныр ирахьэкI, Уры-
сейм и шынагъуэншагъэмрэ щхьэхуэ-
ныгъэмрэ зэтеIыгъа хъуным хэлъхьэ ны-
гъэшхуэ хуащIу. 

ЗауэлI къалэным фызэрыхуэпэжым 
къыхэкIыу, фIыщIэшхуэ фхузощI. Узын-
шагъэ быдэ, фIыгъуэ, ефIэкIуэныгъэ, 
гъащIэ насып фызыпэрыт IэнатIэм щы-
виIэну сынывохъуэхъу», - дыкъыщоджэ 
республикэм и Iэтащхьэм и хъуэхъу 
псалъэм. 

«Хэкум и къыщхьэщыжакIуэхэр» («За-
щитники Отечества») фондым и щIына-
лъэ къудамэм Лэскэн ЕтIуанэм дэт курыт 
еджапIэ №1-м зэIущIэ къыщызэригъэпэ-
щащ. Дзэ Iуэхухэм я ветеранхэмрэ Укра-
инэм щекIуэкI зэпэщIэтыныгъэм хэтхэмрэ 
яIущIащ 8 - 11-нэ классхэм щеджэ ныб-
жьыщIэхэм. Абы кърихьэлIащ районым и 
прокурорым и къуэдзэ Мэлыхъуэ Къан-
темыр. 

СВО-м хэтахэмрэ мы зэманым абы къу-
лыкъу щызыщIэхэмрэ школакIуэхэм жраIащ 
хэкум хуиIэ лъагъуныгъэм къэрал ущы-
псэур нэхъ лъэщ зэрищIыр. Шэшэн Елдар, 
Бабин Геннадий, Коваленкэ Роман сымэ 
тепсэлъыхьащ дзэ Iуэху хэхам зэрыкIуам, 
къулыкъу езыхьэкIхэр щIэх-щIэхыурэ зэры-
хуэ псэзэпылъхьэпIэхэмрэ абыхэм къызэ-

рикI Iэмалхэмрэ. Къыхагъэщащ, апхуэдэ 
дакъикъэхэм деж узэкъуэтыныр псом нэ-
хърэ зэрынэхъыщхьэр. 

НыбжьыщIэхэр къеблэгъахэм едэIуа 
нэужь, абыхэм упщIэ иратащ икIи фIыщIэ 
хуащIащ езыхэр зыхэт Iуэхугъуэр къазэ-
рыщыхъум теухуауэ я гупсысэхэмкIэ къазэ-
рыдэгуэшам папщIэ. ЗэIущIэм гулъытэ 
щыхуащIащ 1941 - 1945 гъэхэм екIуэкIа Хэку 
зауэшхуэм и тхыдэм щыщ Iуэхугъуэхэми.

Дзэ Iуэху хэхам и ветеранхэм къызэры-
хагъэщамкIэ, мыпхуэдэ зэIущIэхэм икъукIэ 
мыхьэнэшхуэ яIэщ щIэблэ узыншэ къытщIэ-
хъуэнымкIэ. Абыхэм, школакIуэхэр къэра-
лым и тхыдэм зэрырагъэплъэжым нэмыщI, 
езыхэми лIыгъэ зыхалъхьэным, Хэкур 
фIыуэ ялъагъуным хуагъасэ.

ГЪУЭТ  Синэ.

ФIырыфIкIэ
утрагъэкIуэнт?

100
Мамыр гъащIэр зэтраIыгъэ

Лэскэн  ЕтIуанэм  щаIуощIэ

Дызэкъуэту

КъБР-м и Парламентым и 
Жылагъуэ советым и 
УнафэщI Бечелов Ильяс ды-
гъуасэ иригъэкIуэкIа зэIу-
щIэм щытепсэлъыхьащ 
спортымрэ туризмэмрэ те-
ухуа хабзэхэр къызэрызэ-
рагъэпэщым. Абы хэтащ 
 КъБР-м и Парламентым и 
УнафэщIым и къуэдзэ Къар-
дэн Мурат, депутатхэр, рес-
публикэм и министер-
ствэхэм я лIыкIуэхэр.

ЗЭIУЩIЭМ къекIуэлIахэм 
фIэхъускIэ защыхуигъазэм, 
Къардэн Мурат къыхигъэ-
щащ мы зэманым цIыхухэм 
гъащIэ узыншэ ирагъэ-
хьэкIыныр къэралым гулъытэ 
хэха зыхуищIхэм зэращыщыр, 
икIи хабзэ и лъэныкъуэкIэ а 
Iуэхум я нэIэ трагъэтыным 
мыхьэнэшхуэ иIэу къызэри-
лъытэр. «УФ-м и Президен-
тым и Зэрызыхуигъазэм Iуэху-
гъуэ нэхъыщхьэу къыщыхи-
гъэ щахэм ящыщщ спор-
тымрэ туризмэмрэ ди нэIэ 
зэрытетыпхъэр. Къэралым и 
Конституцэм тету, а Iуэхухэр 
зэрызрагъэзахуэ щIыкIэр 
щы щIэ гъэбыдащ федераль-
нэ законхэм. КъБР-м и Парла-
ментыр зэпымыууэ йолэжь 
законопроектхэр егъэфIэ кIуэ-
ным, ирегъэкIуэкI «стIол хъу-
рейхэр», «Правительствэм 
 хухах сыхьэтхэр». Ауэ гугъу-
ехь хэр щыIэщи, ахэр 2030  
гъэ пщIондэ зэхэдгъэкIын 
 хуейщ», - жиIащ къэпсэлъам.

КъБР-м и Парламентым 
Физическэ щэнхабзэмкIэ, 
спортымрэ туризмэмкIэ и 
 комитетым и унафэщI Бэрэ-
гъун Арсен жиIащ мы зэма-
ным Къэбэрдей-Балъкъэрым 
физическэ щэнхабзэм, спор-
тым, туризмэм ехьэлIауэ 
 закониплI зэрыщылажьэр: 
«КъБР-м Физическэ щэнха-
бзэмрэ спортымрэ теухуа 
Iуэхухэр зэрыщызэтраублэм 

ехьэлIауэ», «КъБР-м тури-
змэм и IуэхукIэ», «КъБР-м 
бгы-лыжэ туризмэм зыще-
гъэу жьыным теухуауэ», 
 «КъБР-м зыгъэ псэ хупIэхэмрэ 
узыншагъэр щрагъэфIакIуэ 
щIыпIэхэмрэ, хущхъуэ зыхэлъ 
щIыуэпс хъу гъуэфIыгъуэхэм 
ехьэлIауэ» законхэр. Ар теп-
сэлъыхьащ физическэ щэн-
хабзэмрэ спортымрэ цIыху 
нэхъыбэ драгъэхьэхыным, 
щIалэгъуа лэм спортым ехъу-
лIэныгъэфIхэр къыщегъэ хьы-
ным, зи узыншагъэм сэкъат 
иIэхэр а Iуэхум хэшэным, 
спорт IуэхущIапIэхэр егъэфIэ-
кIуэ ным, туризмэм епха Iэ-
щIа гъэлIхэр гъэхьэзыры ным, 
зыгъэпсэхупIэхэм зе гъэу жьы-
ным, нэгъуэщIхэми ехьэлIауэ 
ирагъэкIуэкI лэжьыгъэм.

- 2019 гъэм и бжьыхьэм ще-
гъэжьауэ ди комитетым лэ-
жьыгъэшхуэ иригъэкIуэкIащ. 
ЗэIущIэу 101-м Iуэхугъуэ  489-м 
дыщыхэплъащ. Абыхэм  ящы-
щу 61-р спортым ехьэлIа фе-
деральнэ законхэм я проект-
хэм теухуауэ щытащ, 44-р - 
туриз мэм, 25-р УФ-м и хабзэ 
жэрдэмщ. ЗэхъуэкIыныгъэфI-
хэм ящыщу къызолъытэ 
спорт школхэм я гъэсакIуэхэр 
«егъэджакIуэу» къагъэлъа-
гъуэу зэращIар. Къищынэ-
мыщIауэ, иужьрей илъэсхэм 
ди щIыналъэм зыгъэпсэхуа-
кIуэ къакIуэхэм я бжыгъэр 
цIыху мелуанрэ ныкъуэрэ 
зэрыхъуами уегъэгушхуэ. 
2023 гъэм туризмэм епхауэ 
зэфIагъэкIа Iуэхутхьэбзэхэм 
псоми зэхэту  сом мелард 13-

рэ мелуан 900-рэ къапэ  кIуащ, 
налогыу къыхэкIар сом зы 
мелардрэ мелуан 38-рэ 
мэхъу. Ар процент 91,3-кIэ нэ-
хъыбэщ 2022 гъэм елъытауэ, 
- жиIащ Бэрэгъуным.

ЩIыналъэм зыгъэпсэхуа-
кIуэ къакIуэхэм я шынагъуэн-
шагъэр къызэрызэрагъэпэ-
щым щытепсэлъыхьым, Бэ-
рэгъуным жиIащ зыплъы-
хьакIуэхэр къезышэкIхэмрэ 
зэдзэкIакIуэхэмрэ я лэжьы-
гъэм пэрагъэхьэн и пэ, аттес-
тацэм Iэмал имыIэу пхыкIын 
хуейуэ иджы зэрыхуагъэувар. 

- Илъэси 7 хъуауэ депутат-
хэм ди нэIэ ятетщ Налшык 
 къалэм дэт Спорт-адаптивнэ 
школым и гъэсэнхэм. Абы йо-
кIуалIэ зи узыншагъэм сэкъат 
иIэ ныбжьыщIи 105-рэ. Дэ 
зэрыхъукIэ абыхэм даIуощIэ, 
защIыдогъакъуэ. Илъэсищ 
мэхъу а IуэхущIапIэм и къуда-
мэхэр муниципальнэ район-
хэм къыщызэIуахмэ тфIэ-
къабылу къызэрыхэтлъхьэрэ. 
Нэгъабэ республикэм и Iэта-
щхьэм а IуэхумкIэ зыхуэд гъэ-
зауэ щытащ икIи, ди гуапэ 
зэрыхъунщи, мы зэманым 
абы и лъэныкъуэкIэ лэжьы-
гъэхэр ирагъэкIуэкI, - дыщIи-
гъуащ къэпсэлъам. 

Апхуэдэуи Бэрэгъуным жи-
Iащ иужьрей илъэситIым рес-
публикэм лъакъуэрыгъажэ 
спортым зэрызыщрагъэу-
жьы жар. «Къэбэрдей-Балъ-
къэрым щыщу япэу Олимп 
чемпион хъуа Шыхъуэ Борис 
КъБР-м и Парламентым къы-
щытхуе блэ гъам къыхэтлъхьа-
уэ щытащ КъБР-м лъакъуэ-
рыгъа жэмкIэ федерацэр 
къы  зэдгъэпэщыжыну. Зэ ры-
ф   щIэжщи, абы и фIыгъэкIэ 
IыхьиплIкIэ гуэшауэ лъа-
къуэрыгъажэ спортымкIэ 
Урысейм и чемпионатыр ди 
республикэм щекIуэкIащ. Ар 
ди ехъулIэныгъэхэм ящыщу 
къэплъытэ хъунущ», - дыщIи-
гъуащ къэпсэлъам.

Бэрэгъуныр къытеувыIащ 
щIалэгъуалэр спортым де-
гъэхьэхыным гулъытэ нэ-
хъыбэ хуащIын зэрыхуейми. 
«УФ-м и Президентым къы-
зэрыхигъэщамкIэ, 2030 гъэ 
пщIондэ физическэ щэнха-
бзэмрэ спортымрэ дихьэххэр 
процент 70-м нэсу щытын 
 хуейщ. Къэбгъэлъагъуэмэ, 
иджыпсту Къэбэрдей-Балъ-
къэрым абыхэм я бжыгъэр 
процент 56,2-м щынос. Ди 

республикэр мэкъумэш щIы-
налъэу зэрыщытым и мыза-
къуэу, ар сыт щыгъуи цIэ-
рыIуэу къекIуэкIащ узынша-
гъэр щрагъэфIакIуэ IуэхущIа-
пIэхэмкIэ, абы фIы гъуэ ш-
 хуэхэр бгъэдэлъщ туриз мэм-
рэ спортымрэ я лъэныкъуэ-
кIи. Дэ ди къалэныр абыхэм 
зедгъэужьынырщ», - къыхи-
гъэщащ  Бэрэгъун Арсен.

КъБР-м спортымкIэ и мини-
стрым и къуэдзэ Анаев Ас-
лъэн жиIащ КъБР-м и Пар-
ламентым и УнафэщIми 
депу татхэми ирагъэкIуэкI 
лэжьыгъэм папщIэ фIыщIэ 
зэ ры хуащIыр. «ЦIыхухэм 
узыншагъэ яIэным, щIэблэфI 
гъэсэным икъукIэ мыхьэнэ-
шхуэ ди гъащIэм щиIэщ. Абы 
къыхэкIыу псэукIэр нэхъыфI 
щIыным хуэгъэзауэ респуб-
ликэм и хабзэубзыху орган нэ-
хъыщхьэм къищтэ законхэм 
яIэ мыхьэнэр зэрыиныр шэч 
зыхэмылъщ, - къыхигъэщащ 
абы. - Къэралым и пашэм 
 къалэн тщищIащ спортым 
цIыху нэхъыбэ дедгъэхьэхы-
ну. Абы ипкъ иткIэ ди минис-
терствэм игъэбелджылащ 
мы зэманым дызэлэжьып-
хъэхэр. Дауи, псом япэу гу-
лъытэ зыхуэтщIын хуейр фи-
зическэ щэнхабзэм нэхъы-
щIэри нэхъыжь дыдэхэри 
зэрыхэтыфыну Iэмалхэр къы-
зэдгъэпэщынырщ, IэщIа-
гъэлIхэр дгъэхьэзырынырщ, 
спортым и мыхьэнэр зыхе-
гъэщIыкIынырщ. АбыхэмкIэ 
ди тегъэщIапIэщ «Физическэ 
щэнхабзэмрэ спортымрэ зе-
гъэужьын» къэрал програм-
мэр».

КъБР-м зыгъэпсэхупIэ хэм-
рэ туризмэмкIэ и министрым 
и къуэдзэ Щхьэгъэпсо Ас-
лъэнбий тепсэлъыхьащ ту-
ризм Iуэхутхьэбзэхэр рес-
публикэм къызэрыщызэ ра-
гъэ пэ щыр къызэрапщытэ 
лэжьыгъэхэм, курорт ахъшэр 
къы зэрыхахыр республикэм 
щызэтеублэным, лъахэхутэ 
туризмэм зэрызрагъэужьы-
фынур хабзэм зэкIэ къызэ-
рыщымыгъэлъэгъуам, IэщIа-
гъэлIхэр ягъэхьэ зырын пап-
щIэ субсидие ирату зэры-
щIыпхъэм ятеухуауэ яIэ 
гупсысэхэм, нэгъуэщIхэми.

ЗэIущIэм щыжаIахэр къэ-
лъытауэ Iуэхугъуэ нэхъыщ-
хьэхэр яубзыхуащ.

БАГЪЭТЫР  Луизэ.

Спортымрэ туризмэмрэ я мыхьэнэр
КъБР-м  и  Парламентым

Музейм
зыщрагъэплъыхь

Псалъэм
и  къарур

ЩIыуэпсымрэ
гъуэгухэмрэ

2024 гъэм накъыгъэм и 28-м Урысейм и ФСБ-м и Гъунапкъэхъумэ къулыкъущIа-
пIэу КъБР-м щыIэм Гъунапкъэхъумэ органхэр къызэрыунэхурэ илъэси 106-рэ 
зэрыхъум теухуа зэIущIэ щекIуэкIащ. Абы хэтащ КъБР-м и Правительствэм, хаб-
зэхъумэ IэнатIэхэм, жылагъуэ зэгухьэныгъэхэм я лIыкIуэхэр, «Гъунапкъэхъу-
мэхэм я ныбжьэгъу ныбжьыщIэхэр» отрядхэм я гъэсэнхэр. 

МАХУЭШХУЭМ УФ-м и Президентым, Урысейм и ФСБ-м и УнафэщIым я фIыщIэ 
псалъэхэр къыщыIуащ, хьэщIэхэри ехъуэхъуащ IэнатIэм и лэжьакIуэхэм. ПщIантIэм 
щагъэлъэгъуащ гъунапкъэр зыхъумэхэм къагъэсэбэп дзэ техникэм щыщхэр. 

Къызэхуэсахэм удз гъэгъа Iэрамэхэр тралъхьащ гъунапкъэхъумэхэм я фэеплъым. 

ДОХЪУШОКЪУЭ  Синэ. 

Гъунапкъэхъумэхэм я махуэр ягъэлъапIэ

Зыгъэхьэзырар 
ЩХЬЭЩЭМЫЩI Изэщ.

Зи  пIалъэ  умыщIэ  шыкIэ  утыку  уимыхьэ.
Лъэпкъ Iущыгъэ:

Дунейм
щыхъыбархэр

ЛIыщхьэхэр
зэхуэзащ

Урысей Федерацэм и 
Президент Путин Влади-
мир лэжьыгъэ IуэхукIэ Уз-
бекистаным щыIащ. Къэ-
ралитIым я лIыщхьэхэм я 
зэпыщIэныгъэхэм зэрыз-
рагъэужьыным теухуауэ 
Iуэхугъуэ зыбжанэ яуб-
зыхуащ. Узбекистаным и 
Президент Мирзиёев Шав-
кат жиIащ урысей лIыщ-

хьэр къазэрыхуеблэгъар 
тхы дэ мыхьэнэ зиIэ Iуэхуу 
зэрыщытыр икIи абы 
къэралитIым я зэхущы-
тыкIэр лъэхъэнэщIэм зэ-
рыхишэнур.

ПРЕЗИДЕНТХЭМ къагъэ-
лъэгъуащ Урысеймрэ Уз-
бекистанымрэ я экономикэ 
зэпыщIэныгъэхэм хъарзы-
нэу зэрызиужьыр, блэкIа 
илъэсым къэралитIым сату 
зэрызэдащIэр процент 30-
кIэ зэрыхэхъуар. Мирзиёев 
Шавкат къыхигъэщащ мы 
илъэсым апхуэдэ зэдэлэ-
жьэныгъэм къыпэ кIуэ хэ-
хъуэр доллар мелард               
30-м нагъэсэну зэраму-
радыр. 

Урысей Федерацэм Узбе-
кистаным и экономикэм 
 хилъхьащ доллар меларди 
10-м нэблагъэ. «Экономи-
кэ и лъэныкъуэкIэ диIэ му-
радхэр псори гъэзэщIа 
хъу мэ, шэч хэлъкъым а 
мылъкур зэрыхэхъуэнум 
икIи ар Узбекистаным и 
эко номикэ зыу жьы ны-
гъэмкIэ хэлъхьэны-               
гъэ фIщ», - жиIащ Путин 
Вла димир. Апхуэдэу ди 
къэ ралым и лIыщхьэм 
къыхигъэщащ УФ-р Уз бе-
киста ным и предприятие 
мини 3-м зэрыдэлажьэр, 
ап хуэ дэу а щIыналъэм и 
мылъку хэлъу Урысейм 
IуэхущIапIэ 700-м нэбла-
гъэ зэрыщыIэр.

IэщэкIэ
къызэрегъэпэщ

Бельгием и премьер-ми-
нистр де Кро Александр 
Украинэр къызэрызэ ра-
гъэ пэщ Iэщэр къызэра-
гъэ сэбэпынум теухуауэ 
жиIахэр къигъэлъэгъуащ 
«Reuters» хъыбарегъащIэ 
агентствэм.

«БЕЛЬГИЕМ Украинэм 
ира  гъашэ Iэщэхэр псори, 
шынагъуэншагъэм теухуа 
зэгурыIуэныгъэм ипкъ ит-
кIэ, къыщагъэсэбэпын 
 хуейр езым я щIына-
лъэрщ», - жиIащ Бельгием 
и премьер-министрым.

НэхъапэкIэ абы къыхи-
гъэщащ Евросоюзым хы-
хьэ къэралхэм Украинэр 
иджы рей IэщэхэмкIэ къы-
зэ ра гъэ пэщыпхъэу, Киев 
зауэ губгъуэм ехъулIэны-
гъэхэр щы зыIэригъэхьэн 
папщIэ. Апхуэдэуи дыщIи-
гъужащ я къэралым абы 
F-16 америкэ кхъухьлъа-
тэхэр  хуригъэшэну унафэ 
къызэ ращтар икIи мы 
илъэсым ахэр зэрыIэра-
гъэхьэнур.

Накъыгъэм и 29,
бэрэжьей

ООН-м и мамырщIэкъу 
 къа рухэм я дунейпсо махуэщ

Дзэ автомобилистым и 
махуэщ

1929 гъэм къалъхуащ ли-
тературэдж, критик цIэры-
Iуэ, филологие щIэныгъэ-
хэмкIэ доктор, КъШКъУ-м и 
профессору, ЩIДАА-м и 
 вице-президенту, Къэрэ-
шей-Шэрджэсым и Тха кIуэ-
хэм я зэгухьэныгъэм и уна-
фэщIу щыта Бэчыжь Лей-
лэ.

1964 гъэм къалъхуащ 
шэрджэс усакIуэ, филоло-
гие щIэныгъэхэмкIэ доктор, 
профессор, хэхэс адыгэхэм 

ЩIэныгъэ 

Къэбэрдей-Балъкъэр 
Рес публикэм и еджапIэ нэ-
хъыщхьэхэм ящыщу «При-
оритет - 2030» къэрал про-
граммэм япэ дыдэу хыхьар 
КъБКъУ-рщ. Езы еджапIэр 
дэнэ къэна, республикэ 
псом и ехъулIэныгъэщ ар, 
университетым и лэжьа-
кIуэхэм къызэралъытэм-
кIэ. 

ЩIЭНЫГЪЭ нэхъыщхьэ 
къозыт къэрал еджапIэу 
Урысейм нобэкIэ щийм 
 щIигъу итщи, абыхэм ящы-
щу университетищэм   щхьэж 
мелуанищэ къылъысу, хуха-
хащ. ИлъэсипщIым тегуэ-
шауэ къэкIуэнущ а мылъкур. 
А илъэсипщIым къриубы-
дэу, езы университетым ды-
щIыгъуу фIагъ и лъэны-
къуэкIэ зихъуэжыпхъэщ ар 
здэщыIэ щIыналъэми. 

«Приоритет 2030» прог-
рам мэм хэхуа университет-
хэм къалэныр я куэдщ егъэ-
джэныгъэмрэ щIэныгъэхутэ 
лэжьыгъэ егъэкIуэкIыным-
рэ теухуауэ. Ауэ нэхъыщ-
хьэращи, акъыл зыхэлъ гуп-
сысэр зи лъабжьэ проект-
хэр, щIадзагъэххэу елэжьу, 
яIэн хуейщ. А проектхэри 
 гъа щIэм къыхомылъы тэ-
фын гуэру къыщIэкIынкIэ Iэ-
мал зимыIэщ. ИкIэм-икIэ-
жым технологие е ме тодикэ 
нэщIысам хуэкIуэн хуейщ. 
Ар егъэлеяуэ лэжьыгъэш-
хуэщ, икIи уни вер си тетым и 
къудамэхэми, кафедрэхэ-
ми, абыхэм щы лажьэ дэт-
хэнэ зыми, абыхэм ира-
гъэджэж студентхэми я пщэ 
къыдэхуэ лэжьыгъэщ.

Адыгэбзэмрэ литерату-
рэмкIэ кафедрэм щыла-
жьэхэм къалэну ягъэзащIэр 
адрей кафедрэхэми ще-
кIуэкIым похъу. Лъэпкъ Iуэ-
хур, ди бзэр, хабзэр, щэн-
хабзэр ирагъэдж "Приори-
тет - 2030" программэм къи-
гъэув жыпхъэхэм къитIасэу. 
Дуней псор зыщIэзубыда 
глобализацэм дауэ адыгэб-
зэмрэ литературэмкIэ ка-
федрэр зэрыхэпсэукIыр, 
сыт хуэдэ зэхъуэкIыны-
гъэхэр къыпэщылъ? А уп-

Кавказ Ищхъэрэм и щIыуэпсым гъуэ-
гу-транспорт системэхэр къызэ ры те хьэ-
лъэм нэхъыбэу гу лъызытэр эколог-щIэ-
ныгъэлIхэмрэ щIым телэжьыхьхэмрэщ.

«УФ-м щIымрэ щIыуэпсым и къинэ-
мыщI хъугъуэфIыгъуэхэмрэ къыщагъэсэ-
бэп, щахъумэ, гъащIэм и тегъэщIапIэ нэ-
хъыщхьэуи, щIыналъэ зэхуэщхьэхуэхэм 
лъэпкъыу исхэм я гуащIэдэкI хэкIыпIэуи 
къалъытэ». Апхуэдэ псалъэхэм дащро-
хьэлIэ УФ-м и Конституцэм и 1-нэ Iыхьэм и 
9-нэ статьям. 

ЦIыхухэм я узыншагъэм сэбэп хуэхъу 
 хъугъуэфIыгъуэхэр Кавказ Ищхъэрэм 
 щыкуэдщ. Мыхьэнэшхуэ зиIэщ, псэм 
дыхьэ щIыпIэ дахэхэмрэ абыхэм щаухуэ 
зыгъэпсэхупIэхэмрэ хъумэнымрэ ахэр зэ-
гъэкIуауэ зехьэнымрэ. КъищынэмыщIауэ 
зыщыбгъэгъупщэ хъунукъым, курорт- 
бальнеологие, турист Iуэхутхьэбзэхэр 
сытым дежи фIагъ лъагэм тету цIыхухэм 
яхуэбгъэзэщIэфу ущытын папщIэ, ахэр 
къы щы зэбгъэпэщ щIыпIэм и щIыуэпсым 
хуэсакъын зэрыхуейри. 

Дэ дыщыгъуазэщ, дызэрыбауэ жьыр 
 къабзэу къызэтенэнымкIэ жыгхэр сэбэ-
пышхуэ зэрыхъум. Ауэ щыхъукIи, зыгъэп-
сэхуным, узыншагъэр егъэфIэкIуэным 
 теухуа Iуэхутхьэбзэхэр цIыхухэм щыхуа-
гъэзащIэ щIыпIэхэр жыг, мэз гуэрэн хуэ-
дэхэмкIэ къэухъуреихьынри Iуэхугъуэ 
щхьэпэу къоув. 

Иджырей пщалъэхэм къызэрагъэлъа-
гъуэмкIэ, туризмэм зыщедгъэужьыну ды-
зыхуей щIыгур «щIыуэпс хъугъуэфIы-
гъуэхэмкIэ бейщ» жытIэкIэ зэфIэкIыр-
къым, атIэ ар икIи инфраструктурэ 
зызыужьахэмкIэ, екIуэлIапIэ-къыIу кIы-
жыпIэхэмкIэ, технологиещIэхэм къитIасэ 
зэпыщIэныгъэхэмкIэ къызэгъэпэщауэ 
щы  тыпхъэщ. 

Дунейпсо туризмэм гулъытэ нэхъ ин 
дыдэ зыхуищIхэм ящыщщ зыплъы хьа-
кIуэхэм хьэщIагъэ щрах щIыпIэм абы 
 ехьэ лIа хабзэ-бзыпхъэхэр зэрыщыубзыхуа 
щIы  кIэри. ЗыгъэпсэхуакIуэхэр щIыпIэ рыс-
хэм я щэнхабзэ-тхыдэ къэухьым дегъэ-
хьэхынымкIэ абы мыхьэнэшхуэ иIэщ.

Зыгъэпсэхуныр къызэзыгъэпэщ Iуэху-
щIапIэм цIыхухэр щIымахуэ лъэхъэнэми 
екIуалIэу щытын папщIэ, ар бальнеоло-
гиер (псырэ ятIэкIэ Iэзэныр) щызэтеуб-     
лауэ щытын хуейщ. ИкIи, Кавказ Ищ-
хъэрэм (абы къыдэкIуэуи Къэбэрдей-Ба-
лъкъэрым) и турист индустрием апхуэдэ 
Iуэхутхьэбзэхэр зэрыщагъэзащIэм и хъы-
барыр дэнэ щIыналъи щыгъэIупхъэщ.   
Абы папщIэ технологиещIэу къежьахэри 
къэдгъэсэбэпын хуейщ. Зы псалъэкIэ 
жытIэнщи, щIыуэпсым и хъугъуэфIы-
гъуэхэр зи бащэ щIыпIэм гъэм и щIыIэгъуэ-
ми цIыхухэр къызэретшэлIэнум дыхущIэ-
къупхъэщ. ИтIанэщ зызыгъэпсэхуну хуей-
хэр гъэм и кIыхьагъкIэ ди деж къыщыкIуэ-
нур. 

ЩIыналъэ хэха гуэрым туризмэм зыще-
гъэужьыныр къыгуэхыпIэ имыIэу епхащ 
абы екIуалIэ гъуэгухэр зыхуэдэми. 

Кавказ Ищхъэрэм зыщызыгъэпсэхун и 
лъэ ныкъуэкIэ зэфIэкIышхуэ зэрыбгъэ дэ-
лъым цIыхухэр куэд щIауэ щыгъуазэщ. 
 Зэманыр адэкIэ кIуэтэху зи бжыгъэм 
 нэхъри хэхъуэ зыгъэпсэхуакIуэхэр зэры-
зекIуэ транспортымрэ абыхэм къыздра-

шэкI хьэпшыпхэмрэ нэхъ зытехьэлъэр ды-
къэзыухъуреихь дунейм и плIанэпэ те-
лъыджэхэм ящыщу къызэригъэщIауэ 
иджыри къыздэсым къызэтена, зыгъэп- 
сэ хуакIуэ ежьэхэм я нэгу зыщрагъэужьын-
кIэ зыхуэдэ щымыIэ щIыпIэ къабзэ-даха-
щэхэращ. 

ЛIэщIыгъуэ блэкIам икухэм Кавказ 
 Ищхъэрэм и курыхым къыщызэрагъэпэ-
щауэ щытащ «Кавказ биосферэ запо-
ведник» - кIэ зэджэ мэзкъуэдыр, и щIыба-
гъым къыдэт къуршыжьхэр и тегъэщIа-
пIэрэ курорт-санаторэ ухуэныгъэхэр ихъу-
реягъкIэ къепщIэкIыжауэ. 

МэзгъэфIэну къалъытэ щIыпIэ дахэхэр 
ноби дызэриIэр и фIыщIэщ, транспорт 
лIэужьыгъуэу дызыщыгъуазэхэм я «лъэр» 
иджыри къыздэсым абыхэм зэрынамы-
хусыфам. АрщхьэкIэ, апхуэдэ щытыкIэм 
псынщIэ дыдэу зихъуэжыфынущ, щIыпIэ 
пхыдзахэм цIыхухэр нэзышэс автомобиль 
гъуэгухэр ящIын зэраухыу. 

Зи гугъу тщIы ухуэныгъэщIэхэм ящыщ 
зыуэ къыдолъытэ, Iуащхьэмахуэ бгыжь 
уардэм и дыгъэмыхъуэ лъэныкъуэмкIэ 
къыщIэж псы хущхъуэхэм гъунэгъубзэу 
урибгъэдыхьэ хъууэ, илъэс зыбжанэ ипэ-
кIэ къызэIуаха асфальт гъуэгущIэр. 

Пхъашэ бгъэдыхьэкIэм щIыуэпсыр 
 хуэхамэщ. Иджыри къыздэсым къызэри-
гъэщIауэ къызэтена, цIыхуIэ зыхэмыIэба 
щIыпIэ гъуэзэджэхэр мы зи гугъу тщIы 
 гъуэгум хуэдэхэм «къызэрагъэдзыхэнум» 
шэч лъэпкъ къытетхьэркъым икIи ар зы-
кIи пхузэмыгъэзэкIуэжын хэщIыныгъэш-
хуэ зэрыхъунур дэркIэ нэрылъагъущ. 

ЗекIуэрей Аслъэн, экологиер шына-
гъуэншэу щыгъэтынымкIэ дунейпсо щIэ-
ныгъэ академием и академик, профес-
сор, техникэ щIэныгъэхэм я доктор зэры-
жиIэмкIэ: 

- Мы гъуэгум Балъкъ и псыхъуащхьэхэр 
нэхъри цIыху кIуапIэ ищIащ. Ар туризмэм 
зегъэужьыным хуэгъэзауэ нобэрей зэ-
маным къигъэув Iуэхугъуэхэм ящыщ зыуэ 
къыщIэкIащ, ауэ, дэ дызэреплъымкIэ, а 
гъуэгум мылъкурэ ахъшэу хухахар къе-
леижу ирикъунут, а къалэн дыдэр ириб-
гъэзащIэ хъууэ, а щIыпIэм тыншу икIи 
псынщIэу унэзышэс, абы къыдэкIуэуи и 
экологием зыкIи зэран хуэмыхъу, и къаб-
загъэри зэтезыхъумэ, щIым щхьэ щы-
IэтыкIа бжьамий кIуэцIым къыщызыкIухь 
транспорт системэщIэр ухуэным. Мып-
хуэдэ зекIуэкIэр къыхэзых туристым зэ -
ман лей тримыгъэкIуадэу Iуащхьэмахуэ 
лъапэ къыщыхутэфынущ. ИкIи лыжэкIэ 
бгыжь уардэм и джабэ нэкIухэм зы-
кърезыгъэхьэхын зи щIасэхэмрэ Балъкъ и 
псыхъуащхьэм къыщыщIэж псы пщтыр-
хэмкIэ зэIэзэну зи мурадхэмрэ, здэкIуам 
жэщ щрамыхыу, а махуэ дыдэм и 
пщыхьэщхьэм къыздикIам ягъэзэжыфы-
нущ. 

Кавказыр узэхъуапсэ хъун турист кIуа-
пIэу дяпэкIи щыдгъэтыну ди мурадмэ, дэ 
зыщыдгъэгъупщэнкIэ Iэмал иIэкъым абы 
и экосистемэм хуабжьу дыхуэсакъын зэ-
рыхуейри. Ар зэдгъэхъулIэн папщIэ,    япэ 
игъэщыпхъэ Iуэхугъуэхэм ящыщ зыуэ 
 къоув щIыуэпсым зэран хуэмыхъу транс-
порт лIэужьыгъуэщIэхэр къэгупсы сы-
нымрэ ахэр нобэрей гъащIэм и зы Iыхьэ 
щIы нымрэ…

КЪУМАХУЭ  Аслъэн.

Адыгэ лъэпкъым сыт щыгъуи зэрыгушхуэн, 
зэрыпэгэн лIыхъужьхэр и мымащIэу сыт щыгъуи 
 щытащ икIи апхуэдэу къокIуэкI. Мы тхыгъэм дигу 
къыщыдгъэкIыжынур апхуэдэ цIыху хьэлэмэту ду-
нейм тета, лъэужь дахэ къэзыгъэна адыгэлIщ. Ар 
Дзэлыкъуэ щIыналъэм хиубыдэ Сэрмакъ къуажэм 
къыщалъхуа Вындыжь Николайщ. 

ЦIЫХУ къызэрыгуэкIыу, цIыкIуми инми я ныбжьэ -         
гъуу псэуа адыгэлI ахъырзэманыр псоми зэрацIыхуа-    
ри, абы зэреджэу щытари КIуолэущи, апхуэдэу тхыгъэм 
дыщеджэми нэхъ тэмэму къыщIэкIынщ. 

Ди къэралыгъуэшхуэ Совет Союзым ис лъэпкъ псори 
зэгурыIуэ-зэдэIуэжу псэурт, я гъащIэр нэхъри зэре-
фIэкIуэным, къэралыр лъэщ, быдэ зэрыхъуным яужь 
итт. Дэтхэнэми зэрыхузэфIэкIкIэ абы хэлъхьэныгъэ 
 хуащIырт - хэт мэкъумэшыщIэти, гъавэ ищIэрт, хэти 
Iэщыхъуэт, хэти лэжьакIуэ къызэрыгуэкIыу Iэпщэ къа-
рукIэ фабрикэхэм заводхэм щылажьэрт, хэти егъэ-
джакIуэт, хэти дохутырт, хэти къулыкъущIэт.

Вындыжь КIуолэ Алихъан и къуэри псэ хьэлэлкIэ 
лэжьыгъэм бгъэдэту колхозым щылажьэрт. Абы щы -
гъуэ бригадэ зыбжанэу зэпаудат, бригадэ къэс щхьэж и 
хозяйствэ яIэу. КIуолэ гу зэрихуэрт, звеном и унафэ- 
щIуи лажьэрт, и гупыр гъавэм елэжьырт. Вындыжь 
 КIуолэ Москва ВДНХ-м ягъэкIуащ 1939 гъэм, гъавэ бэв 
къызэригъэкIам папщIэ. Абы саугъэт лъапIэхэри дипло-
ми къыщратащ.

1941 гъэм мэкъуауэгъуэм и 22-м ди къэралым и 
цIыхухэм я мамыр гъащIэр фашист Германием къызэ-
пеуд - Гитлер и дзэр ди Хэкум къытеуащ. Совет цIыхубэр, 
зы лъэпкъ быну, бийм пэщIоувэ.

Зауэ гъуэгуанэ хьэлъэ икIун хуей хъуащ Вындыжь 
 КIуоли: Сэрмакъ къуажэм къыщыщIэдзауэ Берлин 
нэсыху. Езы зауэлIым игу къызэригъэкIыжу щытамкIэ, 
зэуапIэ нэхъ хьэлъэ дыдэу зыхэтар Курскэ дугарщ.   Аб-
деж зэхэуэ гуащIэ зэрыщыIар тхыдэми къыхощыж, 
 куэдми я тхыгъэхэм къыщагъэлъэгъуащ. Хэку зауэшхуэм 
щекIуэкIа зэхэуэ нэхъ ин дыдэхэм ящыщщ ар. КIуолэ и 
бгъум къыщехуэха топышэ иным къегъэмэх, и щхьэм 
фIэкIа къыщIэмыщыжуи щIевэ. АдэкIэ адыгэ зауэлIым и 
Iуэхур гъэщIэгъуэнурэ къекIуэкIащ.

Нэмыцэхэр щхьэщахури, зэуапIэр дыдейхэм къа-
хуэнат. КIуолэ и ныбжьэгъу зауэлIхэм и бгырыпхыпIэм 
нэс ятIэм къыщIагъэщыжри, и бгъэ жыпым илъа до-
кументхэр ирахри, архивым иратащ, яукIа я гугъэри, 
«ЛIыхъужьыгъэ зэрихьэу Курскэ дугам деж щыхэкIуэ-
дащ Вындыжь КIуолэ Алихъан и къуэр» - иту тхылъ 
 Сэрмакъ къэкIуащ. Бынунагъуэр гузэващ, нэщхъеягъуэ 
хэхуащ, сыт пщIэнт - ихъуреягъкIэ апхуэдэ Iэджэ къэ-
хъурт. ЗэрыжаIэу, яIэри ямыIэри зэхалъхьэри сэдэкъэ 
 хуащIащ. ТIэкIу дэкIри, къурIэнаджэ хуащIу цIыху 
 къекIуэлIахэр пщIантIэм дэту письмо унагъуэм къаIэ-
рохьэ «СыфIщ, сыузыншэщ. Фэ дауэ фыщыт?» жиIэу 
иту. Абы зэи нэгъуэщI псалъэ къитхыртэкъым, уIэгъэ 
щыхъуами ибзыщIат, хуейтэкъым унагъуэр игъэгузэ-
вэну. Мыбы щыгъуи арат. Ауэ абыкIэ арэзы пхуэхъуну-  
тэкъым икIи пхуэувыIэнутэкъым и Iыхьлыхэр. И пэжы-
пIэр къащIэн хуейт. КIуолэ и адэ шыпхъур егъэлеяуэ 
 губзыгъэт. Абы КIуолэ хуитхащ мыпхуэдэу: «УаукIауэ 
тхылъ къытIэрыхьащ, упсэур пэжмэ, уи сурэт къыт-
хуегъэхь».

АдэкIэ Iуэхур къызэрекIуэкIар зауэлIым игу къигъэ-
кIыжу жиIэрт: «ЗэуапIэм санитархэр шызакъуэгукIэ 
ныхыхьауэ хьэдэхэр щхьэхуэу зэщIакъуэрти, бомбэм 
 къриуда мащэшхуэм иралъхьэрти щIалъхьэрт, псэууэ 
къэнахэр сымаджэщым яшэрт. Сэри сылIа я гугъэри, 
лIахэм сыхалъхьат. Си насыпти, иджыри си псэр зэры-
хэмыкIам зы санитаркэ гуэрым гу лъитащ икIи сы-
маджэщым яшэнухэм сахигъэхуащ. КъызэрызжаIэ-
жамкIэ, тхьэмахуэкIэ зыкъэсщIэжакъым. ИужькIэ 
 медсестрам селъэIури, унэм письмо къезгъэтхащ, сы-
зэ рыпсэур иту, мыгузэвэнхэу. Си документхэр къы  зэ-
ращтамкIэ къэсщIат сымыпсэужу, унагъуэм къыхуэ-    
щыгъуэу къызэратхар. Зэман дэкIри, сызэрыпсэур я 
фIэщ хъун папщIэ си сурэт къахуезгъэхьыну си адэ 
 шыпхъум и лъэIу тхыгъэ нысIэрыхьащ. Дэнэ къисхынт 
сурэттех. Я лъэIур схуэмыгъэзащIэурэ мазэ дэкIащ.       
Абы хэту сигу къэкIыжащ си деж сымаджэщым щIэуп-
щIакIуэ нэкIуа си ныбжьэгъу щIалэм си сурэт зэриIы-
гъыр. Арат зэпымыууэ письмо ди деж къысхуэзытхри.   
Сэ схуэтхыртэкъым. Абы селъэIуащ сызэрыпсэур къит-
хыу сурэти къригъэхьыну. Апхуэдэуи ищIащ, арщхьэкIэ 
дэнэ я фIэщ щыхъунт. ИпэкIи апхуэдэ сурэт къез-
гъэхьакIэти, мыхьэнэшхуэ иратакъым. Къэтха си ныб-
жьэгъум пцIы иупсу къалъытэри, бжьыбжьу нэтхэжа- 
хэщ икIи зэрыщыт дыдэр яригъэщIэну нелъэIуахэщ. 
 Дыдейхэми я гугъэр зэрысхахыжар къызгурыIуати, ар 
сигу къеуэрт. Си ныбжьэгъур урыст, Сыбыр щыщт, щIалэ 
хьэлэмэтт, Чернаков ИванкIэ еджэу. Ар аргуэру си деж 
щIэупщIакIуэ нэкIуауэ къызжиIащ: «Николай, мы Iуэхум 
нэгъуэщI хэкIыпIэ хэслъагъуэркъым, фи деж ящIэ 
сызэрыурысыр, адыгэбзэ зэрызмыщIэр. Уэ уи бзэмкIэ 
жыпIэр сэ зэрызэхэсхым, зэрысхуэтхым хуэдэу стхын- 
щи едгъэхьынщ, итIанэ я фIэщ дыхъункIэ хъунщ». 
Апхуэдэуи тщIащ, арщхьэкIэ дэнэт - я фIэщ дыхъуакъым. 
Сытми, си узыншагъэр нэхъ зэтеувэжа иужь, сурэт 
зытрезгъэхри къезгъэхьащ икIи я гур згъэзэгъэжащ. 
Сэри зауэр иухри узыншэу, ТекIуэныгъэшхуэр къэтхьауэ 
сыкъекIуэлIэжащ. Абы нэмыщI, етIуанэу нэхъ гузэвэ-
гъуэу псэзэпылъхьэпIэ сыщихуар Кенигсберг быдапIэр 
къыщытщтам щыгъуэщ. Абы щхьэкIэ къызатауэ щы- 
тащ «За отвагу» медалри».

Апхуэдэ хъыбар гъэщIэгъуэн куэд къыбжиIэжыфынут 
лIыхъужьыгъэ зэрихьэу Хэку зауэшхуэм хэта Вындыжь 
КIуолэ.

Къэралым и Правительствэм, ЗыхъумэжыныгъэмкIэ 
министерствэм къабгъэдэкIыу абы къыхуагъэфэщащ 
щIыхь тхылъу 17, «Кавказыр зэрахъумам папщIэ», 
 «Берлин къызэращтам папщIэ», «Кенигсберг къызэра-
щтам папщIэ», «Варшавэ щхьэхуит къызэращIыжам 
 папщIэ», «И хахуагъэм», «Германием зэрытекIуам 
 папщIэ» медалхэр. Зауэ нэужьым Хэку зауэ орденым и 
2-нэ нагъыщэр  къратыжащ.

Ди къэралыр фашизмэм щызыхъума апхуэдэ лIы-
хъужьхэр зыщыдгъэгъупщэ хъунукъым. Нобэ мы ду-
нейр зыгъэпIейтей зэщIэгъэстакIуэхэм я щхьэр къаIэ-
тыж зэрыхъуам нэхъри наIуэ тщещI, хахуэу ди Хэкур 
 зыхъумахэм я лIыхъужьагъэмрэ пщIэ-нэмыс яIамрэ и 
инагъэр къыпхуэмыпщыну зэрыиныр.

ШАФИЙ  Аслъэн.

я литературэр джыным 
хэлъ хьэныгъэшхуэ хуэзы-
щIа Абдокъуэ Маринэ.

Дунейм и щытыкIэнур

«pogoda.yandex.ru» сай-
тым зэритымкIэ, респуб-         
ликэм пшэр техьэ-текIыу 
щы щытынущ. Хуабэр ма-
хуэм градус 16 - 23-рэ, 
жэщым  градус 14 щыхъу-
нущ.

Кавказ Ищхъэрэм СтатистикэмкIэ и щIыналъэ уп-
равленэм иджыблагъэ къызэритамкIэ, Къэбэрдей- 
Балъкъэрым псэупIэу щаухуэм и куэдагъыр метр 
 зэб гъузэнатIэу мини 144,5-м нигъэсащ 2024 гъэм и 
щIышылэ - гъатхэпэм къриубыдэу. Ар хуэдэ 1,5-кIэ 
 нэхъыбэщ къапщытэж лъэхъэнэм ирихьэлIэу нэгъабэ 
щыIа бжы гъэхэм нэхърэ. 

ПСАЛЪЭМ къыдэкIуэу, а пIалъэм къриубыдэу фэтэр 
 куэду зэхэт псэупIэхэр зыухуэ IуэхущIапIэхэм дращIеящ 
метр зэбгъузэнатIэу мин 27,7-м щIигъу, псори зэхэту 
 яухуам ар и процент 19 икIи ар процент 14,5-кIэ нэхъыбэщ 
нэгъабэ и иджы зэманым яхузэфIэкIам нэхърэ.

Республикэм и цIыхухэм псэупIэу яухуащ метр зэбгъу-
зэнатIэу мини 116,8-м щIигъу, псори зэхэту щIыналъэм 
 щаухуам ар процент 81-рэ мэхъу, икIи хуэдэ 1,6-кIэ нэ-
хъыбэщ нэгъабэ щыIа бжыгъэхэм нэхърэ. 

А псом къадэкIуэу, къуажэхэм щаухуэ псэупIэхэм я куэ-
дагъми къыхэхъуэ зэпытщ. Псалъэм папщIэ, дызэрыт 
илъэсым и япэ мазищым къриубыдэу абыхэм щаухуащ 
метр зэбгъузэнатIэу мин 84,1-рэ, ар хуэдэ 1,7-кIэ нэхъыбэщ 
нэгъабэрей бжыгъэхэм елъытауэ. 

Республикэм щаухуэ псэупIэхэм я куэдагъым къыщIы-
хэхъуэ зэпытым я фIыгъэ хэлъщ «ПсэупIэмрэ къалэ 
 щыIэ кIэмрэ» лъэпкъ пэхуэщIэр, «Къуажэ щIыпIэхэм 
зэIузэпэщу зегъэужьын» УФ-м и къэрал программэр 
 щIыналъэм  дагъуэншэу зэрыщагъэзащIэм, худэчых зыхэт 
ипотекэ программэр зэрыщылажьэм.

БАТОКЪУЭ Албэч.

Илъэс пIалъэм къриубыдэу 
къэбгъэлъагъуэмэ, 2024 гъэм 
и мэлыжьыхьым инфляцэр 
зымащIэкIэ ехащ икIи ар про-
центи 6,32-рэ хъуащ, гъатхэпэм 
ар проценти 6,68-уэ  щытащ. 
Ар нэхъ мащIэщ Кавказ Ищ-
хъэрэм и щIыналъэхэм ику иту 
щыщыIэ инфляцэми (процен-
ти 8,24-рэ) къэрал псом зэхэту 
щыщыIэми (проценти 7,84-рэ) 
нэхърэ. Апхуэдэ бжыгъэхэр 
иджыблагъэ къигъэлъэгъуащ 
Урысейм и Лъэпкъ банкым и 
къудамэу Къэбэрдей-Балъ-
къэрым щы Iэм. 

ИНФЛЯЦЭР ехыным щхьэу-
сыгъуэ хуэхъуар цIыхур махуэ 
къэс зыхуэныкъуэ ерыскъым и 
куэдагъыр нэхъыбэ зэры-
хъуарщ. Абы нэмыщI, илъэс пIа-
лъэкIэ къэбгъэлъагъуэмэ, мэ-
лы жьыхьым ерыскъымрэ ерыс-
къыхэкIхэмрэ я уасэм къыхэ-
хъуэным кIэрыхуащ процент 
1,08-рэ икIи ар къыщыувыIащ 
проценти 7,28-м. Мы гъэм Iуа-
хыжа хадэхэкIхэмрэ пхъэщ-
хьэмыщхьэхэмрэ сату щIапIэ- 
х эм зэрыщыкуэдым и фIы-
гъэкIэ, нэгъабэрей гъавэр мэ-
къумэшыщIэхэм нэхъ псынщIэу 
ирагъэкIащ. 

Апхуэдэуи уасэхэр нэхъ ехы-
ным сэбэп хуэхъуащ хамэ 
къэралхэм къраша пхъэщ хьэ-
мыщхьэхэмрэ хадэхэкIхэмрэ 
бэзэрхэм, тыкуэнхэм куэду         
къы зэрырашэлIар. ДжэдыкIэр 
нэхъ пуд зэрыхъуам и шэсыпIэр 
УФ-м и Правительствэм абы 
теу хуауэ къищта унафэрщ - 
джэ дыкIэр хамэ къэралхэм нэ-
хъы бэу къыщыщэхуным икIи са-
ту щIыпIэхэм ар пэрыхьэту щIэ-
лъыным теухуарщ. 

Промышленнэ хьэпшыпхэм       
я уасэм, илъэс пIалъэм къриу-
быдэу узэхуеплъыжмэ, зэрызи-
хъуэжаишхуэ щыIэкъым. Ды-
зэрыт илъэсым и мэлы жьы-
хьым ар проценти 5,43-рэ 
 хъуащ, гъатхэпэм щыIар про-
центи 5,41-рэщ. 

Хьэкъущыкъу зэратхьэщIхэм, 
цIыхухэм зэрызагъэкъабзэхэм, 
зэрыжьыщIэ порошокхэм, ва-
къэм я уасэр ехащ, ахэр ирикъуу 
къэралым къызэрыщыщIагъэ-
кIым и фIыгъэкIэ. Апхуэдэуи, 
щIэупщIэшхуэ зэриIэм къыхэ-
кIыу, машинэхэм ирагъахъуэ 
газым и уасэми кIэрыхуащ. 

ЦIыхухэм хуащIэ Iуэхутхьэб-
зэхэм щIатым процент 0,25-кIэ 
хэхъуащ  икIи ар проценти                  
6,16-м деж къыщыувыIащ. Абы 
и щхьэусыгъуэр маршруткэкIэ 
къэ    зыкIухьхэм я гъуэгупщIэмрэ 
медицинэ Iуэхутхьэбзэхэм я уа-
сэмрэ зэрыдэкIуеярщ. 

 ХЬЭЩЫКЪУЕЙ Олег. 

Къэбэрдей-Балъкъэрым 2024 гъэм и япэ мазищым Iэщылрэ джэдкъазылу (псэу-
уэ шэчауэ) къыщалэжьам и куэдагъым проценти 4,5-кIэ хэхъуащ, тонн бжыгъэм 
 хуэбгъакIуэмэ, ар мин 24,2-рэ мэхъу. 

АБЫ щыщу мэкъумэш IуэхущIапIэхэм процент 41,6-р къалъос е былымылрэ джэд-
къазылу тонн мини 10-м щIигъу. Фермер хозяйствэхэм, уней IуэхущIапIэхэм къалъос 
процент 26,3-р е тонн бжыгъэкIэ - мини 6,4-рэ. Унагъуэхэм яхуозэ былымылрэ джэд-
къазылу тонн мини 7,8-рэ е процент бжыгъэкIэ - 32,1-рэ.

2023 гъэм и иджы хуэдэ зэманым щыIа бжыгъэхэм елъытауэ, мэкъумэш IуэхущIа-
пIэхэм былымрэ джэдкъазу щагъэхъуам проценти 7,2-кIэ хагъэхъуащ, фермер хозяй-
ствэхэм , уней IуэхущIапIэхэм - проценти 2,5-кIэ, унагъуэхэм - проценти 2,8-кIэ.

АЛЫДЖЫКЪУЭ Руслан.

Университетым
япэ иригъэщхэр

щIэмкIэ зыхуэдгъэзащ фи-
лологие щIэныгъэхэмкIэ 
док тор ТIымыжь Хьэмыщэ.

- ЕджапIэм щрагъэкIуэкI 
щIэныгъэ къэхутэныгъэхэр, 
а къэхутэныгъэхэр дуней-
псо утыку зэрырахьэр, сту-
дентхэм я ехъулIэныгъэхэр 
 къалъытэри, ди университе-
тыр «Приоритет - 2030»         
программэм хагъэхьащ. 
 КъБКъУ-р Урысейм и еджа-
пIэ нэхъыфI дыдэхэм ящыщ 
мэхъу абы и фIыгъэкIэ. Абы 
мыхьэнэшхуэ иIэщ. Япэ-
рауэ, еджэныгъэми, къэ-
хутэныгъэхэми, студентхэр 
зыщIэс общежитиер зыхуей 
хуэгъэзэным, езы универ-
ситетыр къабзэу, и пщIан-
тIэр дахэу зехьэным, еджа-
пIэм къепха центрхэр зы-
хуэныкъуэ Iэмэпсымэхэм-
кIэ къызэгъэпэщыным 
гу  лъытэ нэхъыбэ хуэтщIы-
нущ дяпэкIэ. Егъэджэны-
гъэр иджыпсту къатищу зэ-
тету жыпIэ хъунущ. Япэр 
 бакалавриат жыхуэтIэращ. 
Бакалавриатым илъэсиплI-
кIэ щоджэ студентхэр. Абы 
иужькIэ магистратурэр 
 къокIуэ. Магистратурэр щIэ-
ныгъэм нэхъ етауэ щытщ, 
абы магистр диссертацэр 
щатх. Ещанэу къыщхьэ щы-
тыр псори зэриухыж аспи-
рантурэщ. Мис а псоми къи-
тIэпIыкI щIэныгъэ лэжьы-
гъэращ «Приоритет 2030» 
программэм дызэрыхыхьа-
ри дызэрыхэтри. Ар щIэны-
гъэ лэжьыгъэу едгъэ кIуэ-
кIырщ, щIэныгъэ зэIущIэхэм 
зи гугъу щытщI Iуэхухэрщ,  
журналхэм традзэм ха-
гъэхьэ ди лэжьыгъэхэрщ. 
Абы и лъэныкъуэкIэ, иужь-
рей илъэситIым ди ка-
федрэр зэлэжьыр утыку 
ипхьэну нэхъ гугъу хъуащ, 
сыту жыпIэмэ, тхыгъэр Iэ-
мал имыIэу инджылыбзэкIэ 
зэдзэкIауэ щытын хуейщ. 
ИтIанэми, утыкушхуэхэм 
 дохьэ, ВАК журналхэм лэ-
жьыгъэ 48-рэ къытредгъэ-
дзащ мы иужьрей гъэ еджэ-
гъуэм къриубыдэу. Къищы-
нэ мыщIауэ, щIэныгъэлIхэр 
дызыхэт конференц зэхуэ-
мыдэхэм студентхэри идо-

гъэблагъэ, я лэжьыгъэхэр 
ягъэхьэзырынымкIэ щIэгъэ-
къуэн дахуохъу, псом хуэ-
мыдэу, магистратурэм ще-
джэхэм щIэныгъэ журнал-
хэм ихуауэ тхыгъэ яIэн хуей-
щи, дадоIэпыкъу. Мы зыри 
къыхэзгъэщыну сыхуейщ: 
лэжьыгъэр студентхэм анэ-
дэлъхубзэкIэ идогъэтх, ауэ 
аннотацэр урысыбзэрэ ин-
джылызыбзэкIэ зыдодзэкI, 
абы гъусэ худощIри, жур-
налхэм къытрыдогъадзэ. Гу-
лъытэ хуэфащэу иджыри зы 
Iуэхугъуэ… Дызэреджэ пла-
ныр федеральнэ стандар-
тым къезэгъыу щытып-
хъэщ. Абы хуит дыкъещI ди 
щIыналъэр нэхъ зыхуэны-
къуэ гуэрхэри хэдгъэхьэну. 
Дычэнджащэщ, деплъщ, 
дыгупсысэри, къэтлъытащ 
лъэпкъ журналистикэм щы-
хуагъэхьэзыр дызэримыIэр. 
ИкIи ахэр анэдэлъхубзэкIэ 
тхэфу, хъэтI дахэ яIэу, я гуп-
сысэр шэщIауэ къаIуэтэфу 
къыщIэзыгъэкI магистра-
турэ къызэдгъэпэщащ. Гъэ-
сэ  ныгъэри хеубыдэ ди лэ-
жьыгъэм. Абы и лъэныкъуэ-
кIэ егъэджакIуэхэм ди 
 студентхэр псоми къы  ха -
гъэщ хьэхукIыу, къыщытхъуу 
псалъэ гуапэхэр къыщыху-
жаIэкIэ, сропагэ. Адыгэ 
щэнхабзэ центр диIэщи, абы 
и лэжьыгъэр нэхъыбэу зы-
тегъэщIар аращ - гъэсэны-
гъэм. Сыт хуэдэ Iуэху инс-
титутми университетми 
 къы щызэрамыгъэпэщами, 
псом япэ иту абы хэтыр ди 
студентхэращ. КъызэщIэс-
къуэжу жысIэну сыхуейт. 
Сыт хуэдэ Iуэхугъуэ къэд-
мыIэтми, сыт хуэдэ лэ-
жьыгъэ дыпэрымыувэми, 
япэ дыдэу дэ щIэгъэкъуэн 
къытхуэхъур университе-
тым и унафэщIхэр, и тхьэ-
мадэращ. ДакъыгурыIуэу, 
дабгъэдыхьамэ, дызэха-
щIыкIыу, ди псалъэ зэхахыу 
дыкъогъуэгурыкIуэ. Апхуэ-
дэу щымытамэ, кафедрэм 
игъуэта зыужьыныгъэри зэ-
фIэкIри куэдкIэ нэхъ мащIэ 
хъуну къыщIэкIынт. 

БЕСЛЪЭНЕЙ Гуащэмахуэ. 

ЩIыуэпсымрэ гъуэгухэмрэ

Яхэтащ фашизмэм 
дыщызыхъумахэм

ЗэпIэзэрытыныгъэм 
хуокIуэ

ГукъэкIыж 

ПсэупIэщIэхэм 
къахохъуэ

ХэпщIыкIыу нэхъыбэ мэхъу
Бжыгъэхэр

Уасэхэр

Хэку зауэшхуэм и ужь лъэхъэнэхэм Къызбрун бгым и Iэ-
гъуэблагъэ мэзхэр, дзыгъуэ хэсмэ плъагъуным хуэдэу, 
цIыхухэм ягъэкъэбзауэ щытащ. Мэзхэу Махуэгъэпс, Фэн-
дыкъуэ, Сэрэджыкъуэ, ТещIэгъуэ жыхуиIэхэр апхуэдизкIэ 
цIырхъ ящIати, бжэгъу бгъуэтыжын дэнэ къэна, куэбжэ, на-
бжэ, Iуэбжэ, чий, гуэн ящIын чы «щIалэ» дыдэхэри итыжтэ-
къым, къапэщIэхуэр пхъэгъэсын ящIырти.

Апхуэдэ щытыкIэм ихуа цIыхухэм, шынэ ямыщIэу, 
екIуэлIапIэ зимыIэ Къызбрун бгы лъагапIэхэм къыщыкI сыт 
хуэдэ къуацэ-чыцэхэри дагъакIуэрт. Къанэр къущхьэмышх, 
зэрыджэ, кхъужь, мы цIыкIу къызыпыкIэ жыгхэм я закъуэт. 
Ахэр цIыхухэм нэмыщI, хьэкIэкхъуэкIэ мэжэщIалIэхэми я 
шхыныгъуэт. СощIэж фIы дыдэу, си къуэш нэхъыжь Хьэрэ-
бий бгы сэхум и щхьэкIэ щыкIэрытым деж ди анэр гузэвэ-
гъуэу зыхэту щытар.

Модрейм зэхих-зэхимыхми емылъытауэ, ар и къуэм 
 егуорт: «Iиман уиIэмэ, къыкIэрыкI а бгыми къэкIуэж, пхъэи 
сыхуейкъым».

Ауэ Хьэрэбий пхъэр къимышэмэ, щIыIэ уаем дисынут е 
ныбаджэу етхьэкIынут.

Ди зэманым Къызбрун бгыр мэзышхуэм хуэдэу зэщIэкIэ-
жащ, зыкIи къамыгъэсэбэпыжу. ИIэжкъым Къызбрун и 
щыгум удэзыш лъагъуэхэр. Къуажищым махуэшхуэхэр 
щрагъэкIуэкIыу щыта «КъэфапIэжь» бгыр ябгынэжри, 
хьэпщхупщхэм, хьэкIэкхъуэкIэхэм я хэщIапIэ хъуащ.

Къызбрун бгышхуэм и нэхъ лъагапIэ дыдэр Ислъэмей 
 къуажэм и куэщIым илъщ. Адрей Зеикъуэ, ХьэтIохъущы-
къуей къуажитIым щIыналъэр мэкъупIэхэмрэ мэзхэмрэ 
яубыдри, зэрыхъукIэ иджыри къагъэсэбэп.

Илъэс тIощI хуэдизкIэ узэIэбэкIыжмэ, жылэхэм фIэщы-
гъэу мыхэр яIащ: Дыгулыбгъуейм Къызбрун 3-нэ, Ис-
лъэмейм Къызбрун 2-нэ, Зеикъуэм Къызбрун 1-нэ. Нэхъ 
пасэм яIа къуажэцIэхэр псоми къащтэжащ иджы.

Къызбрун бгым зэхуакуу щы иIэщ. Абыхэм жызумрэ 
мэракIуэрэ къыщыкIырт. Ерыскъыхэм халъхьэу Къызбрун 
нэкIум къыщокI шэгъэфIэIурэ банэфIэIурэ. ЗэрыжысIащи, 
бгы джабэхэр зэщIэкIэжащ, хэкIыпIэ имыIэу. ХьэтIохъу-
щыкъуей Ищхъэрэ къуажэм и щIыналъэр хъупIэрэ мэкъу-
пIэрэщ. Къызбрун бгы «КъэфапIэжькIэ» зэджэм и лъаб-
жьэм къыщыщIэдзауэ ХьэтIохъущыкъуей къуажэкIэм нэс 
Ислъэмей щIыналъэм къреубыдэ, къуажэм и гъавэ щIа-
пIэу щытауэ жаIэж. ИужькIэ ар а къуажэм иратащ, иужьрей 
зэманым унагъуэ зыбжанэм псэупIэ унэ иращIыхьащ. 
Апхуэдэущ сэ зэрысщIэр.

Къызбрун бгышхуэм и лъабжьэм зыщызыукъуэдия, 
 Бахъсэн псы уэр Къызбрун бгъуэщIым щежэхым къуа-
жищыр къызэщIеубыдэ. Илъэс куэд щIауэ абы хэмыса 
 бдзэжьейхэри хэз къэхъужащ, Тырныауз молибден комби-
натым и кIэрыхубжьэрыхухэм къащIэж щхъухьхэр псым 
зэрыхиумыутIыпщхьэжрэ,  уеблэмэ пащIэкIапсэри, зэзэ-
мы зэххэ фIэкIа умылъагъуу щыта форелхэри щыбэ-
гъуэжащ.

Бахъсэныжьым ехьэехуэу зызэман мы щIыналъэм 
псышхуэ щежэхыу щытащ, цIэ имыIэу. Къардэнхэ ящыщ 
гуп ХьэтIохъущыкъуей къуажэм щыIауэ а псышхуэм 
къызэпрыкIыжын хуейти, шыгукIэ къыхыхьащ. Мывэшхуэм 
гур жьэхэуэри, исауэ хъуар хэхуэу итхьэлауэ къаIуэтэжырт. 
Абы иужькIэ а псышхуэм «Къардэн тхьэлэкIэ» еджэу щы-
тащ. ХьэтIохъущыкъуейм и щIыналъэм хиубыдэ Махуэ-
гъэпсым иджыри зы псышхуэ щожэх. Мыбы щыIащ 
«Восток» колхозым и IэщIэвыщIэ фермитI. Бахъсэныпсым 
нэс къамыхуу а псым Iэщхэр ирагъафэу щытащ.

Къызбрун и нэхъ лъагапIэ щIыналъэм «КъэфапIэжькIэ» 
доджэ. Нэхъапэм ар цIыхухэм я зыгъэпсэхупIэу, я нэгузыу-
жьыпIэу щытащ. Нэхъ укъекIуэтэхмэ, «ЩIакхъуэжькIэ» 
еджэу бгъэнщIагъ иIэщ, джей мывэшхуэ кIэщIэлъу. Абы 
«КъэфапIэжьымкIэ» укъехыу ущIыхьэ мэхъу. Ауэ ари 
зэрышынагъуэр сощIэ, зэрэ-тIэурэ сыщыхьэщIащи. Абы и 
лъабжьэр зэрыщыту бгы сэху егъэзыпIэншэщ. Абы 
укъыфIэкIмэ, «Бжэн лъагъуэкIэ» еджэу ехыпIэ иIэщ. 
Апхуэдэу жаIэ фIэкIа, абыкIэ бжэн щызекIуэу зэи слъэ-
гъуакъым, Къызбрун бгым и лъабжьэм пэмыжыжьэу сы-
щопсэури. ДэкIащ икIи къехащ зи щIалэгъуэ мышынэ 
зырызхэр. Ауэ ари узыхуэмей Iуэхущ. Сытрагъэгушхуэри, 
си ныбжьэгъухэм срагъусэу а лъагъуэмкIэ зэ сыкъехат. 
Iуэхушхуэкъэ ущIалэмэ, уи делэгъуэмэ. Сызэхам уехуэха-
мэ, уи Iэпкълъэпкъыр икъутэныр зырикI, псэууэ укъелмэ. 
ИужькIэ девгъэх къыщызжаIэ зэзэмызэми, къэзгъазэрэ 
сыкъэкIуэжу щытащ.

Абы ищхъэрабгъукIэ «БгъуэнщIагъыжькIэ» еджэу иIэщ, 
нэхъ иныжу, бгы нэжьгъыр иудауэ. Абы ибгъукIэ иIэ лъа-
гъуэмкIэ Къызбрун и щыгум уридэкI хъууэ щытщ. ИпщэкIэ 
бгы сэхущ, «ВыщхьэфIэчкIэ» еджэу а лъэныкъуэмкIэ къуэ 
зэв иIэщ. АбыкIэ укъехмэ, выщхьэр фIичыну узыте-
гузэвыхьын зыри хэслъэгъуакъым, уеблэмэ машинэкIэ 
удэжыфынущ. Абы къыбгъурытщ цIэ имыIэу, ток пкъо 
дэкIыу бгы задэ. АбыкIэ нэхъ гъунэгъут, мэзхъумэхэр щы-
мащIэти чы, бжэгъу хуэдэхэр къетлъэфэхырт. ХьэтIохъу-
щыкъуей Ищхъэрэм хиубыдэу, «ФурашкIэ натIэкIэ» еджэу 
Къызбрун нэхърэ нэхъ лъахъшэу бгы иIэщ. АбыкIэщ зауэм 
хэтахэм я фэеплъыр, 910-нэ лъагапIэм деж хуэзэр, 
здэщыIэри.

Къызбрун бгы сэхухэр гъуанэпщIанэщ, зауэм щыгъуэ то-
пышэхэм къраудауэ. Бгым и адрыщI щIыпIэхэм иджыри 
щыбгъуэтынущ окопэ куэд, ахэр къэпIтIмэ, гъущIыкIэхэр, 
щIэинхэр, фочышэхэр къыщIэкIыу.

Къуажищым я мэзхэм куэду щыбэгъуащ кхъуэхэр, бжэн-
хэр, мыщэхэр, дыгъужьхэр, тхьэкIумэкIыхьхэр. Ауэ, япэхэм 
хуэдэу, мыбы щыщакIуэхэр мащIэщ.

Дахащэщ зи гугъу сщIа ди щIыналъэр. Хъуэпсэгъуэщ а 
щIыпIэхэм сыт хуэдэ зэмани зыщуплъыхьыну, зыщыб-
гъэпсэхуну, ущыщэкIуэну, ущыбдзэжьеящэну. ФыхущIе-
гъуэжынкъым, зыхущIэвгъэхьэрэ зыплъыхьакIуэ фыкIуэ-
мэ. 

Зыгъэхьэзырар  ЖЫЛАСЭ  Маритэщ.

ЦIыхум дунейр зэрызригъэ-
цIыхур, и гумрэ и псэмрэ 
къызэрепсалъэр къыдалъху и 
бзэращ. Уеблэмэ лъэпкъ псом и 
гупсысэрэ гурыгъу-гурыщIэрэ 
зыхуэдэр къэпщIэну ухуеймэ, 
абы и анэдэлъхубзэр зумы-
гъэщIауэ къыбгурыIуэну къы-
щIэкIынкъым. Къэбэрдей-Балъ-
къэрым щыщ Сокъур Каринэ и 
анэдэлъхубзэр къыщегъэсэбэп 
ищI сурэтхэм. 

АБЫ КЪЫДАЛЪХУА бзэр фIыуэ 
елъагъу икIи и адыгэбзэр псоми 
нэрылъагъу ящищIын папщIэ, и 
IэдакъэщIэкIхэм и гум къиIукI 
псалъэхэр я лъабжьэщ. Хъыджэ-
бзыр апхуэдэ сурэтхэм щелэжькIэ, 
и сабиигъуэм «егъэзэж»: анэш-
хуэр адыгэбзэкIэ къепсалъэу 
зэрыщытар и нэгу къыщIегъэу-
вэжри, а хуабагъэр и сурэтхэм 
къыщегъэлъэгъуэж. 

И япэ лэжьыгъэм тритхат «Сыту 
удахэ!» псалъэхэр. Зэ еплъы-
гъуэкIэ къызэрыгуэкI хуэдэу 
къыпщыхъуми, и щIалэ цIыкIур 
жеиху, шхапIэм щIэсу здэгуп-
сысэм, и гум илъ хуабагъэмрэ 
фIылъагъуныгъэмрэ а псалъэ-
хэм кIэ и сурэтым къыщигъэлъэ-
гъуэну щIэхъуэпсат. ИужькIэ а Iэ-
малыр и гум дыхьэри, бзэм нэхъ 
куууэ хэщыпыхьурэ, сурэт зыб-
жанэ къигъэщIащ. СурэтыщI 
 гъуазджэм хэт «абстракцэ» Iэ-
малымрэ адыгэбзэм и псалъэ 
щхьэхуэхэмрэ Каринэ зэуIу щIи-
щIам и щхьэусыгъуэ нэхъыщхьэр 
анэдэлъхубзэм урипсэлъэным 
емыкIу зэрыпымылъыр, иджырей 
зэманми ар къызэрезэгъыр щIа-
лэгъуалэм яригъэлъагъунращ. 
Абы и IэдакъэщIэкIхэр щIэщыгъуэ 
ищIу, нэгъуэщI зы Iэмали къе-
гъэсэбэп: адыгэбзэмрэ абы и 
къэIукIэр зрагъэщхь франджыб-
зэм щыщ псалъэ щхьэхуэхэмрэ 
зэгъусэу зэпэджэжу и сурэтхэм 
кIэщIетхэ. 

Сокъурым и лэжьыгъэхэр щызэ-
хуэхьэса и япэ гъэлъэгъуэныгъэр, 
«Гум къыбгъэдэкIыр гум нос» 
зыфIищар, 2023 гъэм утыку къри-
хьауэ щытащ (КъБР-р илъэси 100 
зэрырикъум и щIыхькIэ Налшык 
къалэм къыщызэIуаха паркым и 
павильоным). Сабиигъуэм къикI 
псалъэ дыгъэлхэр - Си дуней, Си 
дахэ, Си псэ, Си нэху, Си нэ… Ахэр 
зытет сурэтхэм абджыпсыр те-
гъэлъэдати, а псалъэхэм зыхра-

гъащIэ гурыщIэхэр, гъуджэм къы-
тещым хуэдэу, цIыхум я пащхьэ 
кърихьащ. Хъыджэбзым и Iуэху 
бгъэдыхьэкIэр зэрыщIэщыгъуэм 
хуэдэу и гупсысэкIэри куущ.

- Балигъ ныбжьым сынэсами, а 
псалъэхэм ноби си гур ягъэпIей-
тей, шэч хэмылъуи, си дежкIэ 
абыхэм къаруушхуэ яхэлъщ. Хэт 
ищIэрэ, цIыхум нэхъыбэ дыдэу 
 игъэлъапIэ пIалъэхэм щыщ саби-
игъуэ дахэм, Iыхьлыхэм я лъа-
гъуныгъэм и джэрпэджэжу къэ-
Iужу ахэр зэхэсхыу арагъэнщ, - 
жеIэ сурэтыщI ныбжьыщIэм. 

Иджырей щIалэгъуалэр нэхъ 
жыджэр зэрыхъуам, лъэныкъуэ 
куэдкIэ зэрызаужьыным хуэпаб-
гъэу зэрыщытым гу лъумытэу 
 къанэркъым. Дызыхэт гъащIэм 
гъуазджэм щиIэ мыхьэнэр цIыху-
хэм я деж нэхьэсыным теухуауэ 
къыхалъхьа «Гу Псысэ» Iуэхум 
ипкъ иткIэ, дизайнер ХьэцIыкIу 
Мадинэ Сокъурым и сурэтхэр зы-
тет шылэ IэлъэщIхэр къыди-
гъэкIащ. 

Сокъурым и лэжьыгъэхэр гъу-
напкъэ гуэрым иригъэувэркъым, 
и гупсысэр хуиту, уеблэмэ Iэ-
хуитлъэхуиту сурэтхэм трещIыхь. 
Абы и зы лэжьыгъэм де Сент 
 Экзюпери Антуан и «Маленький 
принц» повестым щыщ пычыгъуэ 

адыгэбзэкIэ тридзащ. Сурэтым и 
инагъым и гугъу пщIымэ, метри 3 
и кIыхьагъщ, и бгъуагъыр - зы 
 метр хуэдиз мэхъу. 

Каринэ и лэжьыгъэхэр щи-
гъэлъагъуэ и напэкIуэцIым щетх: 
«Ди анэдэлъхубзэр зэрыкъулейм 
шэч хэлъкьым. «Псалъэ» - ар 
езыр зэрызэхэт къудейм куп-
щIэшхуэ хэлъщ. Псэр зэрылъ жы-
пIэмэ, абы и мыхьэнэр гурыIуэ-
гъуэ хъууэ къысщохъу. Абы 
къыхэкIыу дыхуэсакъыу ар къэд-
гъэсэбэпын хуейщ, - жеIэ Каринэ. 
- Ди зэманым дэтхэнэми и Iуэху 
еплъыкIэр къыщиIуатэ, къыщи-
гъэлъагъуэ хъуну щIыпIэхэр 
куэдыщэ хъуащи, зыхэтхымрэ 
 ятхауэ тлъагъумрэ кхъузанэм 
щIэдгъэкIыжын хуей мэхъу, ди 
гупсысэр тхъумэн папщIэ. Сы-
хуейт псалъэ лейхэр, лъэныкъуэ 
ирагъэзу, гур хэзыгъахъуэ, щIэ-
гъэкъуэн хъу псалъэхэм цIыхум гу 
лъатэну. Аращ си лэжьыгъэхэм 
псалъэхэм я нэхъыфIхэр къы-
хэщыпыкIауэ къыщIыщызгъэлъа-
гъуэр».

Хъыджэбзым нэхъ игъэлъапIэ 
псалъэхэрщ и сурэтхэм къыте-
хутэр. Апхуэдэ зыщ «Хьет же-
гъэIэ!» жыхуиIэр. «Апхуэдэу дадэ 
сыт щыгъуи къызжиIэу щытащ: 
экзамен стын хуейми, зыщIыпIэ 
сыщежьэми, сыт хуэдэ лъэбакъуэ 
си гъащIэм щысчми… А пса-
лъэхэр абы къызжиIа нэужь, къа-
ру къысхалъхьэрти, сыкъикIуэтын 
дэнэ къэна, си лъэр щIагъэкIырт», 
- дыщIегъу Сокъурым. 

Каринэ сурэт ищI къудейкъым. 
Абы и лэжьыгъэхэмкIэ къегъэ-
лъагъуэ нобэрей зэманым, ду-
нейм къыщыхъу Iуэхухэм зэрыху-
щыт, зэреплъ щIыкIэри: «Си 
гъэлъэгъуэныгъэр щызэхуэсщIы-
жым, абы къекIуалIэхэм ялъагъуу 
зы сурэт сщIыну мурад сщIати, 
 тетыну псалъэр къыхэсхын  хуейт. 
Сыгупсысэри, нобэрей зэманым 
нэхъ къезэгъыу къысщыхъуар 
«Гугъэ» псалъэращ. Дунейр нэхъ 
гущIэ гъуншэ, гуауэрэ гузэвэ гъуэ-
рэ куэд щыхъуа зэманым цIыхум 
къыхуэнэжыр гугъэщи, а псалъэм 
и мыхьэнэр ину къызолъытэ». 

БАГЪЭТЫР  Луизэ.

КЪУАЖИЩЫМ
Я КЪЫЗБРУН
Къардэн Мухьэмэд «Адыгэ псалъэр» зыIэрыхьэхэм 

кIэщIу яхутопсэлъыхь езыр къыщалъхуа, щыпсэу, и 
гукъэкIыж куэд зэпха щIыпIэхэм - Бахъсэн щIына-
лъэм хыхьэ къуажэхэм я тхыдэм, абыхэм узыщри-
хьэлIэ щIыпIэцIэхэм, щIыуэпсым и дахагъэм.

Дызэрыт гъэм илъэси 145-рэ иро-
къу дунейпсо театрым и хъу-
гъуэфIыгъуэ мыкIуэдыжынухэм я 
щапхъэу къалъытэ, Норвегием 
щыщ тхакIуэ Ибсен Генрик и 
 «Къупщхьэгуащэ унэ» пьесэр ду-
нейм къызэрытехьэрэ. Ар «Принт-
Центр» тхылъ тедзапIэм адыгэб-
зэкIэ иджыблагъэ къыщыдэкIащ. 

«КЪУПЩХЬЭГУАЩЭ унэм» и 
зэхэлъыкIэр Ибсен игу къэзыгъэкIар 
езым и лъэпкъэгъу, норвег тхакIуэ 
Килер Лаурэщ, лъабжьэ хуэхъуари 
абы и унагъуэм щекIуэкIа Iуэхущ. И 
щхьэгъусэм тхьэмбыл уз къеуэлIа 
нэужь, абы зыкъримыгъащIэу, Лаурэ 
ахъшэ щIыхуэ къищтэщ, Италием 
ишэри, щIыпIэ хуабэм узыр щыкIэри-
гъэхуащ. Норвегием здэкIуэжым, 
зэщхьэгъусэхэр Мюнхен щыпсэу 
 Ибсенхэ я деж еблэгъати, Лаурэ и 
щэхур тхакIуэм и щхьэгъусэ Сюзаннэ 
хуиIуэтат. Ауэрэ хэхъуэкIэ ахъшэ 
зыпшын цIыхубзым ар кIуэ пэтми 
къызэрытехьэлъэм нэмыщI, Iэ зы-
щIидза дэфтэр нэпцI утыку къохьэри, 
иджы узыншэ хъужа лIым и фызыр 
ирегъэкIыж, сабийхэри къытрех. ЛIыр 
щIегъуэжу унагъуэр зэрыгъуэтыжын 
и пэ, Лаурэ и псэм хьэзабышхуэ ишэ-
чащ, зи акъыл зыфIэкIуэдахэр ща-
гъэхъуж сымаджэщым нэгъунэ щIэ-
лъын хуей хъууэ. 

«ЦIыхубзым и щхьэгъусэм имыщIэу 
ахъшэ щIыхуэ къищтэ хъуну?» «ФIыуэ 
плъагъур къебгъэлыну къыпхуэзы-
мыдэ къэрал хабзэ щIыщыIэн хуейр 
сыт?» Апхуэдэ упщIэхэр ткIийуэ ща-
гъэув «Къупщхьэгуащэ унэм». Дра-
мэм и пэм езым нэхърэ нэхъ 
насыпыфIэ дунейм темыту къызыщы-
хъуж Норэ, ар екIуэкIыху и гупсысэкIэ-
ми, гъащIэр зэрызыхищIэми зе -
хъуэж, балигъ мэхъу. И щхьэгъусэ 
 къалэнхэр нэгъэсыпауэ зэригъэза-
щIэм шэч къызэрытримыхьэрт ар 
насы пыфIэ зыщIыр. Ауэ къэмылан-
джэ блыну къыкъуэту зыхуигъэфащэ 
и лIым и сурэт дыдэр гъэунэхупIэ да-
къикъэм къызэрыщIигъэщу, Норэ и 
унагъуэ насыпыр дыдж къыIурохъухь, 
уеблэмэ и сабийхэми яхуемы плъэ-
кIыжыххэ мэхъу. Пьесэм и кIыхьагъ-
кIэ Ибсен Iэзащэу щызэблегъэкI и 
анэр зэрихьэжын, и дэлъху цIыкIуи-
тIыр къигъэтэджын папщIэ, фIыуэ 
имылъагъу цIыхум дэкIуа, жэуап-
лыныгъэм и IумпIэр зэи къэзымы-
гъэлалэ Кристинэрэ, лэжьыгъэм 
къыпэрымыкI пэтми, гъащIэм и теп-
лъэм щхьэдэмыплъыхыф, и купщIэм 
нэмыплъысыф Хелмэр Торвэлдрэ. 
«Сыт гъащIэм щынэхъапэр? ФIыуэ 
плъагъум папщIэ уигу тебгъахуэр 
езым уи нэкIум къридзэжмэ, сыт а 
 лъагъуныгъэм и мыхьэнэр?» - къо-
упщI хуэдэщ Ибсен.

«Къупщхьэгуащэ унэр» щатха 1879 
гъэр цIыхубзхэр нэхъыбэу унэм 
щыщIэс, лэжьэнуи еджэнуи хуитыны-
гъэшхуэ щамыIа лъэхъэнэщ. ИтIани, 
бзылъхугъэхэм я щхьэ кърагъэIэтын, 
абыхэм зыужьыныгъэ иратын гу-
къыдэж зиIэхэм я гум къишхыдыкIауэ 
жаIэ щхьэкIэ, цIыхубзыр зыхуимыт 
щыщымыIэж нобэрей дунейми Иб-
сен и пьесэм и уасэр щехуэхакъым, и 
мыхьэнэри аркъудейм деж щиухыу 
жыпIэныр захуагъэкъым. ГурыIуэ-
гъуэщ цIыхубз къалэным сабий 
пIынымрэ лIыр арэзы щIынымрэ деж 

къызэрыщыщIидзэр. Ауэ гъащIэр ар-
къудейм деж щиухыркъым, и 
мыхьэнэри лъхуэн-пIэнымкIэ къэт-
хъыхьакъым. И щхьэгъусэр узым 
къыIэщIихын, и псэм еджэу телъ и 
адэм игу химыгъэщIын щхьэкIэ, 
къэрал хабзэм зы IэщIэдз нэпцIкIэ 
ебэкъуа Норэ зэуэ къыгуроIуэ апхуэ-
дизу зыщIигъэлIэжа псэукIэм и сурэт 
щIэращIэр зэрыкунэфыр. Зэштегъэу-
нымрэ зыкъихынымрэ тебгъэкIуэдэн 
ахъшэ къызэрыблэжьыф къудейм 
 гъащIэр щыз ищIрэ? Аркъудейра 
цIыхур цIыхукIэ щIызэджэжыр? Норэ 
иджыри къэс насыпу къилъыта, 
«ахъшэ куэд Iей къыщыпхэхъуэ» гъа-
щIэр гува-щIэхами езыми къызэре-
лъэпэуэжынур наIуэ къыщохъури, зы-
къещIэж. «Уэ мы унэм ущымы-
насыпыфIар пэжуи?!» - жиIэу къыщIэ-
губжьэ и лIым жэуап гущIэгъуншэ 
щIритри аращ: «СынасыпыфIакъым! 
Нэжэгужэу сыщытагъэнщ. Уэ сыт щы-
гъуи укъысхуэгуапэт, укъысхуэб-
зэIэфIт. Ди унэр сабий пэшышхуэ 
хуэдэт зэрыщыту. Сэ сыуикъупщхьэ-
гуащэт, си дыщым сыщыпсэуху си 
адэм ипхъу-къупщхьэгуащэу сызэры-
щытам хуэдэ дыдэу. Сабийхэр сэ 
езым си гуащэ цIыкIуу арат. СфIэфIт 
укъызэрыздэджэгур, абыхэм сэ сазэ-
рыдэджэгур зэрафIэфым хуэ дэу. 
Арат ди унагъуэ хъужыр, Торвэлд». 

Зэманым и къэухьым зэрыщхьэ-
прыкIам хуэдэкъабзэу, «Къупщхьэ-
гуащэ унэр» зэпхьэлIэфынур Норве-
гием щыщ унагъуэхэм я закъуэкъым. 
Пэжымрэ пцIымрэ, пщэрылъымрэ 
щхьэзыфIэфIагъымрэ, хабзэмрэ гу-
щIэгъумрэ щызэпэщIегъэувэ Ибсен 
мы тхыгъэм. Щыхьэт узыхуищIа гъа-
щIэ пычыгъуэм ухелъасэри, хужь-
фIыцIэ гупсысэкIэм емызэгъ Iуэху 
еплъыкIэр къегъэубэлэц. Аракъэ-тIэ 
театрым и къалэныр? Батэ щыдгъэ-
шу къытфIэщI ди гъащIэ жэрыжэм 
гулъэф иридзу, дызригъэгупсы-
сыжыныр, «мы сэ лIыгъэу къыс-
фIэщIымкIэ лей зезмыхьэу пIэрэ» 
жытIэу, дызригъэупщIыжыныр ара-
къэ?! «Къупщхьэгуащэ унэр» иджы 
адыгэбзэкIэ зэрыщыIэр узыщыгу-
фIыкIыпхъэ хъыбару къыщIэтлъытэ-
ри аращ. Дыщогугъ адыгэ театрым е 
 кином пьесэ цIэрыIуэм и адыгэбзэр 
здынэсыр (зэзыдзэкIар Чэрим Мари-
аннэщ) дгъэунэхуну Iэмал къыдиты-
ну. 

КЪУДЕЙ  Iэминэ.

КъБР-м щэнхабзэмкIэ щIыхь 
зиIэ и лэжьакIуэ, Урысей Арти-
адэм и лауреат (2004 гъэ), 
«Илъэсым и цIыху» (2008 гъэ), «Си 
гур сабийхэм тыгъэ яхузощI» (2010 
гъэ) зэхьэзэхуэхэм пашэ щы  хъуа, 
«ГъуазджэхэмкIэ сабий  школым и 
егъэджакIуэ нэхъыфI» (2015 гъэ) 
урысейпсо зэпеуэм щытекIуа, 
Тэрч къалэм ГъуазджэхэмкIэ и са-
бий школым цIыхубэ Iэмэпсы-
мэхэмкIэ и къудамэм и унафэщI 
икIи и егъэджакIуэ, композитор 
ЗэрамыщIэ Заретэ и ныбжьыр 
илъэс бжыгъэ дахэ ири къуащ. 

ЗЭРАМЫЩIЭ Заретэ Налшык къа-
лэм и Музыкэ училищэм 1974 гъэм 
щIэтIысхьащ. ЕгъэджакIуэхэм абы 
щыгъуэ я фIэщ мыхъужу икIи 
ягъэщIагъуэу жаIэрт: «Тэрч щыщ 
япэу мы еджапIэм къыщIотIысхьэ!». 
Я щIыналъэм исхэм макъамэм 
зэфIэкI щызиIэ къахэмыкIами 
ярейуэ, а гушыIэр Заретэ жагъуэ 
щыхъуат. Ауэ а псалъэхэрауэ ара-
гъэнщ егугъуу еджэным щIэдзапIэ 
хуэхъуари. Музыкэ школым щезы-
гъэджа Семэн Зоещ ар зи лъагъуэ 
ирикIуар икIи и IэщIагъэр къыхи-
хынымкIэ щапхъэ хуэхъуар. 

Музыкэ училищэм щыщеджэ зэ-
маным, гъэмахуэ зыгъэпсэхугъуэ 
къэс Заретэ «Салют» пионер ла-
герым щылажьэрт. Лагерыр къы-
щызэIуахкIэ, ар щызэхуащIыжкIэ 
сабийхэм я концертхэр игъэхьэзырт, 
Урысейм и нэгъуэщI къалэхэм къикI 
хьэщIэхэр кърагъэблагъэрт. КIэщIу 
жыпIэмэ, сабийхэм зэрыдэлэжьэ-
ным теухуа щIэныгъэ бгъэдэлът, 
Iуэху бгъэдыхьэкIи щиIэт. 

1978 гъэм училищэр къиухри, а 
гъэ дыдэм Тэрч къалэм и Музыкэ 
еджапIэм лэжьэн щыщIидзащ. 
Школым макъамэ Iэмэпсымэхэр 
къызэремэщIэкIыр зэран зэрахуэ-
хъур наIуэти, IуэхущIапIэм и 
унафэщIым зыхуигъазэри баянхэр 
къащэхуат. Абы лъандэрэ ныб-
жьыщIэ куэд лъэпкъ пшынэм, ак-
кордеоным, баяным хуигъэсащ. 
ЯпэщIыкIэ сабийхэм я адэ-анэхэр 
къыхуэтхьэусыхащ лэжьыгъэ куэд 
зэраритымкIэ мыарэзыуэ. Иужьым, 
я сабийхэр Музыкэ училищэм 
щыщIэхуам, фIыщIэ мыухыж къы-
хуащIыжащ. 

Музыкэ школым щыIэми, илъэ-
сипщIкIэ къамыутIыпщу зи гугъу 
тщIа лагерым щылэжьащ, щIыхь, 
фIыщIэ тхылъхэр къыхуагъэфащэу. 
«Налшык» санаторэми ирагъэблэ-
гъащ, зыгъэпсэхуакIуэхэм нэ-
гузыужь пшыхьхэр къахузэри-
гъэпэщыну. Сыт хуэдэ IэнатIэ къы-
хуагъэлъэгъуами, Заретэ къыщы-
хъуа Тэрч щIыналъэр къызэ ры хуэ-
ныкъуэр зыщигъэгъупщакъым, са-

бий нэхъыбэ макъамэм зэрыдри-
гъэхьэхыным и ужь итащ. Музыкэ 
школым къыдэкIуэу, Сабий твор-
чествэмкIэ республикэ унэм и ма-
къамэ Iэмэпсымэ ансамблым и 
 художественнэ унафэщIу илъэс 
куэдкIэ лэжьащ. 

Макъамэр хъумэнымрэ абы зе-
гъэужьынымрэ хэлъхьэныгъэфI 
хуэзыщI егъэджакIуэм, компози-
торым и зэфIэкIхэр нэхъыбэу егъэ-
джэныгъэ лэжьыгъэрщ нэрылъагъу 
щыхъуар. Абы иригъэджахэм ящыщ 
республикэм и музыкэ сабий школ-
хэм щолажьэ. Пшынауэ цIэрыIуэ 
 хъуахэри яхэтщ. Апхуэдэщ Эльба-
нов Владислав, Щэмырзей Роберт, 
Бэрэгъун Хьэлимэт, ТеуныкIэ Аль-
берт, нэгъуэщIхэри. Заретэ и гъэсэн-
хэм ящыщу республикэр зэры-
гушхуэщ ГъуазджэхэмкIэ Кавказ 
Ищхъэрэ къэрал институтым 
цIыхубэ IэмэпсымэхэмкIэ и ка-
федрэм и профессор, а институтым 
Щэнхабзэмрэ гъуазджэмкIэ и 
колледжым и унафэщI, дунейпсо 
зэпеуэхэм я лауреат, зэфIэкI зиIэ 
сабийхэм зэрадэлажьэм папщIэ 
2002 гъэм УФ-м и Президентым и 
саугъэтыр зыхуагъэфэща, «Уры-
сейм и егъэджакIуэ нэхъыфI» (2013 
гъэ) зэпеуэм щытекIуа Шэрыб 
 Валерэ. 

Заретэ и япэ лирикэ уэрэдхэр 
(«Щхьэ унэщхъей», «ФIыщэурэ 
слъэгъуа», «Сбереги любовь») 1988 
гъэм итхащ. И уэрэдхэр игъэ зэ-
щIэну здрагъэблэгъа «Терчанка» 
ансамблым и унафэщI Пщыншэ 
Хьэлим а уэрэдхэр зэрызэхихыу, я 
репертуарым хигъэхьащ икIи Тэрч 
щIыналъэм щIэупщIэ щиIэ хъуащ. 
1990 гъэм къэрал радиом и ху-
дожественнэ советымрэ цIыхубэ 
творчествэмкIэ методикэ центрым-
рэ къащтат япэ уэрэдитIыр. Ахэр 
 радиом и архивым халъхьащ икIи 
уэрэджыIакIуэхэм ягъэзэщIэну 
 гъуэгу иратащ. Заретэ и уэрэдхэм 
ящыщ иригъэхьащ Москва 
 «Юность» радиом. Аращ япэу Зэ-
рамыщIэм и уэрэдхэр зыгъэIуауэ 
щытари.

Тэрч щIыналъэр зэрыгушхуэ 
лэжьакIуэщ, егъэджакIуэщ Зэра-

мыщIэ Заретэ. Абы КIыщокъуэ 
Алим, IутIыж Борис, Къанкъул 
ФIыцIэ, Вындыжь Марие, Шэ-
джыхьэщIэ Хьэмыщэ, Ацкъан Рус-
лан, Семэн Юрэ, Бейтыгъуэн Iэуес, 
Хьэщыкъуей Олег, нэгъуэщIхэми я 
усэхэм макъамэ щIилъхьащ, Къэ-
бэрдей-Балъкъэрым и нотэ лите-
ратурэм хэлъхьэныгъэфIхэр хуи-
щIащ, адыгэ лъэпкъ пшыналъэхэр 
нотэкIэ итхащ, уэрэдхэр зэрыт 
тхылъхэр къыдигъэкIащ, усакIуэ 
Семэн Юрэрэ Заретэрэ зэгъусэу 
альбомитI (адыгэбзэкIи урысыб-
зэкIи) дунейм къытрагъэхьащ, дэт-
хэнэми уэрэд 12 ярыту. ЗэрамыщIэм 
уэрэд 200-м щIигъу иIэщ. Абыхэм 
ящыщ куэд щIэх-щIэхыурэ рес-
публикэм и телевиденэмрэ ра-
диомкIэ къат. Уэрэд жы IакIуэ цIэ-
рыIуэхэу КIасэ Майе, Кърым Иринэ, 
ШэджыхьэщIэ Аслъэнбий, Сокъур 
Ольгэ, Даур Иринэ, ПащIэ Ленэ, 
Нэхей Тамарэ, Къашыргъэ Мухьэ-
мэд, Нэхущ Чэрим сымэ Заретэ и 
уэрэдхэр яфIэфIу ягъэзащIэ. Абы-

хэм яфIэ фIу йодаIуэ Къэбэрдейм, 
Адыгейм, Шэрджэсым, хамэ къэ-
ралхэм  щы псэу ди лъэпкъэгъу хэр.

Уэрэдхэм къадэкIуэу, сабийхэм 
щхьэхуэу Iэмэпсымэхэм папщIэ ма-
къамэхэри яхуетх. Республикэм 
адыгэ пшынэм папщIэ нотэ литера-
турэ зэримыIэм къыхэкIыу, пшына-
уэ Iэзэхэм (ПщыхьэщIэ Мухьэжыр, 
ЖьакIэ мыхъу Жансурэт, Тубай Ар-
тур, Сэхъу Хьэсэн, Къуэдз Iэбу-
бэчыр,  Хьэгуарэ Ксение, нэгъуэщI-
хэми) я деж и магнитофоныр 
 иIыгъыу кIуэрт, я пшынэ еуэкIэр 
иригъэтхыну. КъБАССР-м Щэнхаб-
зэм кIэ и министерствэм и унафэкIэ, 
республикэм и Музыкэ школхэм па-
пщIэ 1990 гъэм япэу къыдигъэкIащ 
«Мелодии гор» тхылъыр. 

ЗэрамыщIэм сабийхэм яхуитхащ 
«Нурхьэлий», «Ислъэмей», «Пона-
рошкин мир», «Мой утёнок», «Мой 
Терек», «Мир вам, люди», «Моя пе-
сенка» уэрэдхэр. «Песня-танец», 
«Наигрыш», «Солнышко», «Школь-
ный вальс», «Танец мухаджиров» 
пьесэхэр. КъыдигъэкIа тхылъхэм 
ящыщщ «Сыныппоплъэ» (1994), 
«Тэрч пшыналъэ» (2002), «Адыгэ 
лъэпкъ уэрэдхэмрэ дзапэ уэрэд-
хэмрэ» (2008), «Насыпыр аращ» 
(2009), «Лъахэ уэрэдхэр» (2020, 
2021, 2022) уэрэдылъэхэр.

Композиторхэм я гъащIэмрэ гуа-
щIэмрэ теухуа «Песни моего края» 
тхылъым хигъэхьащ пасэрей адыгэ 
цIыхухъу, цIыхубз цIыхубэ уэрэ-
дыжь хэу зэхуихьэсыжахэри. Абыхэм 
ящыщщ хамэ къэралхэм щыпсэу 
адыгэхэм  яхъума цIыхубэ уэрэ-
дыжьхэри. 

Иужьрей илъэсхэм ЗэрамыщIэм 
къэхутэныгъэ лэжьыгъэшхуэ ири-
гъэ кIуэкIащ адыгэ цIыхубэ уэрэ-
дыжьхэр зэхуэхьэсыжыным теу-
хуауэ. Абы зэманышхуэрэ къаруу-
шхуэрэ тригъэкIуэдащ. Къэжэр Ин-
дрис и деж щыщIэдзауэ, адыгэ ком-
позиторхэу ДыщэкI Залымхъан, Ба-
лэ Мухьэдин, Къардэн Хьэсэн, 
Къашыргъэ Билял, ХьэIупэ Джэб-
рэIил, Даур Аслъэн, Жырыкъ Заур 
сымэ я Iэдакъэ къыщIэкIа уэрэдхэр 
хигъэхьащ и еплIанэ тхылъым.

Етхуанэ тхылъым хигъэхьэну и 

 мурадщ анэм, Хэкум, республикэм 
и къалэхэмрэ къуажэхэмрэ ятеухуа 
уэрэд купщIафIэхэр. Лэжьыгъэм и 
зы Iыхьэщ Къэбэрдей-Балъкъэрым 
и уэрэд гъуазджэм и лъабжьэр зы-
гъэтIылъахэм я цIэхэр. Апхуэдэщ 
ПащIэ Бэчмырзэ, Сыжажэ Къы-
лъшыкъуэ, Латокъуэ Iэсхьэд, Къэ-
жэр Индрис, ДыщэкI Залымхъан, 
Балэ Мухьэдин, Къардэн Хьэсэн, 
Уэдыжь Хъусен, нэгъуэщI усакIуэ-
уэрэдусхэм я цIэхэр, композиторхэу 
Балэ Мухьэдин, Къардэн Хьэсэн, 
Тхьэбысым Умар Даур Аслъэн, Мо-
лэ Владимир, ХьэIупэ ДжэбрэIил, 
Жырыкъ Заур, нэгъуэщIхэри. Я гъа-
щIэмрэ гуащIэмрэ теухуа тхыгъэм 
къыкIэлъокIуэ нотэхэмрэ псалъэ-
хэмрэ, уэрэд куэдым я тхыдэри щIи-
гъужащ. КъыдэкIыгъуэм щIэб лэм 
яхуэгъэза уэрэдхэри («Мой край Ка-
бардино-Балкария», «Гущэкъу, лъэ-
теувэ уэрэдхэр», «Нысашэ, гуфIэ-
гъуэ уэрэдхэр») хигъэхьэну и му-
радщ. Лэжьыгъэм арэзы техъуащ 
КъБР-м и Композиторхэм я зэгу-
хьэныгъэм и унафэщI ХьэIупэ 
ДжэбрэIил.

ЩIыналъэр зэрыгушхуэ, щIэны-
гъэ зыбгъэдэлъ, пщIэрэ нэмысрэ 
зыхэлъ цIыхущ Заретэ и къуэ, рес-
публикэм и архитектор нэхъыщхьэ 
Быдэ Аслъэн. Анэшхуэм и гурыфIы-
гъуэщ, дэрэжэгъуэ къезыт и къуэ-
рылъху цIыкIухэр. 

- ЦIыхум къыдэгъуэгурыкIуэн хуей 
хьэл-щэн нэхъыщхьэхэрщ, захуа-
гъэм, пэжыгъэм тетынырщ си щIа-
лэр зыщIэспIыкIар. ЗэрыжаIэу, 
ныбэ къудейркъым цIыхур зыте-
лэжьэн хуейр! ЦIыхур зыр адрейм 
дэIэпыкъуу, зэхуэгумащIэу, зэхуэ-
гуапэу, напэр, цIыхугъэр япэ ира-
гъэщу къызэдекIуэкIын хуейщ, - 
жеIэ Заретэ. - Си тхылъхэр къы дэз-
гъэ кIынымкIэ къызэдэIэпы къуахэм 
 (Къа нокъуэ Арсен, Лъэн кIэпIашэ 
Ларисэ, Хьэрэдурэ Заур, си Iыхь-
лыхэм), ноби къыспэIэбэхэм фIы-
щIэ яхузощI!

Макъамэм я гур етарэ гурэ псэкIэ 
абы телажьэу зэфIэкI зиIэ еджакIуэ 
куэд къыщIигъэкIащ ЗэрамыщIэ 
З аретэ. ЩIэблэр эстетикэ гъэсэны-
гъэм, дахагъэм щIэзыпIыкI, пшынэр 
гъэбзэрэбзэным къыдэкIуэу, ма-
къамэр сабийхэм я псэм щыщ зы 
Iыхьэу къэзыгъэтэдж, республикэм 
и лъэпкъ щэнхабзэм, макъамэм зе-
гъэужьыным хэлъхьэныгъэ хуэзыщI 
ЗэрамыщIэм къратащ КъБР-м и 
Правительствэм и щIыхь тхылъыр, 
КъБР-м ЩэнхабзэмкIэ и министер-
ствэм и щIыхь тхылъ зыбжанэ, Егъэ-
джакIуэхэм я урысейпсо илъэсым 
хыхьэу дыщэ медалрэ кубокрэ 
къыхуагъэфэщащ. 

ТЕКIУЖЬ  Заретэ.

ДифI  догъэлъапIэ      Сабийхэр
дахагъэм  щIэзыпIыкI

Псалъэм и къарур

Дэ  къытхуатх

Сурэтхэр  Къарей  Элинэ  трихащ.

Гъуазджэ

Зыгъэхьэзырар  ГУГЪУЭТ  Заремэщ

Хэкупсэ  гъэсэныгъэ

КъытщIэхъуэ щIэблэр псэкупсэу гъэсэн Iуэхум 
хыхьэу Урысей гвардием и управленэу КъБР-м щыIэм 
и лэ жьа кIуэхэмрэ ветеранхэмрэ къызэрагъэпэщри, 
Налшык къалэм и школхэм язым и еджакIуэхэм зыщ-
рагъэплъыхьащ республикэ МВД-м и тхыдэ музейм.

 
МУЗЕЙМ иIэщ къэрал кIуэцI IуэхухэмкIэ органхэмрэ 

къэрал кIуэцI дзэхэмрэ республикэм зэрызыщиужьам и 
тхыдэм теухуа тхыгъэ, экспонат къулей. КъБР-м щыIэ 
МВД-м и ветеранхэм я зэгухьэныгъэм и тхьэмадэ, мили-
цэм и полковникыу лэжьыгъэм пэрыкIыжа Пыхъ МуIэед 
школакIуэхэм яхутепсэлъыхьащ Хэку зауэшхуэм и илъэс-
хэм ягъэува орденхэр зытещIыхьам, апхуэдэуи яри-
гъэлъэгъуащ нэхъ пасэм щыгъуэ ящыгъа фащэр, мы 
 зэманым къэрал кIуэцI дзэхэр зэрахуапэр, Iэщэмрэ я 
 къулыкъум къыпэкIуа дамыгъэхэмрэ. 

Апхуэдэуи школакIуэхэм зыщагъэгъуэзащ къэлъы-
хъуакIуэ гупхэм я лэжьыгъэмрэ ди хэкуэгъухэм зэрахьа 
лIыгъэхэмрэ. Гулъытэ щхьэхуэ хуащIащ зи къалэн зы-
гъэзащIэу хэкIуэда хабзэхъумэхэм хуэщIа экспозицэм. 

- Мыпхуэдэ Iуэхухэм къытщIэхъуэ щIэблэм Iэмал ярет 
хабзэхъумэ органхэм я лэжьыгъэм нэхъ гъунэгъуу зы-
щагъэ гъуэзэну, - къыхигъэщащ Iуэху щхьэпэр къызэзы-
гъэпэщахэм ящыщ, Урысей гвардием и управленэу 
 КъБР-м щыIэм и Ветеранхэм я советым и тхьэмадэ, по-
лицэм и полковникыу лэжьыгъэм пэрыкIыжа Хужьокъуэ 
Руслан.

БАХЪСЭН Азэмэт.

Гъэмахуэ зыгъэпсэхугъуэм щIидзэным ипэ къихуэу, 
«Скажем «Нет» террору!» фIэщыгъэр зиIэ Iуэху 
щхьэпэ, «стIол хъурей» жыпхъэм иту драгъэкIуэ -     
кIащ Бахъсэн  къалэм дэт, ЩоджэнцIыкIу А. и цIэр 
зезы хьэ курыт еджапIэ №2-м, Сыжажэ М. и цIэр 
зезыхьэ курыт еджапIэ №4-м я егъэджакIуэхэмрэ 
 школакIуэхэмрэ.

АБЫ хэтащ Урысей МВД-м и «Бахъсэн» къудамэм ба-
лигъ мыхъуахэм я IуэхухэмкIэ и инспектор, полицэм и 
 капитан Хьэтэжьыкъуэ Мурат, «Бахъсэн» район сы-
маджэщым и дохутыр-нарколог-психиатр Мудуевэ Фа-
ридэ, Бахъсэн щIыпIэ администрацэм хабзэхъумэ ор-
ганхэм ядэлэжьэнымкIэ и  управленэм и унафэщI 
 ХъуэкIуэн Заур, зауэмрэ лэжьыгъэм рэ я ветеранхэм и 
 къалэ советым и тхьэмадэ Абазэ Хъусен, щэнхабзэмкIэ 
къудамэм и унафэщI Бэч Альберт сымэ. 

КъызэгъэпэщакIуэхэр тепсэлъыхьащ терроризмэм, 
экст ремизмэм, идеологие шынагъуэм зэрыпэщIэтып-
хъэм, ап хуэ дэуи ягу къагъэкIыжащ гъащIэ гъуэгуанэр 
къыхэхыным мыхьэнэшхуэ зэриIэр, чэнджэщ иратащ 
щIэныгъэм, спортымрэ гъуазджэмрэ зыкъыщагъэлъэ-
гъуэну. 

- ЕгъэджакIуэхэм, адэ-анэхэмрэ хабзэхъумэ IэнатIэ-
хэм я лэжьакIуэхэмрэ зэщIэгъэуIуа ди къарухэмкIэщ ди 
сабийхэр Iейм зэрыщытхъумэфынур, - къыхигъэщащ 
ПДН-м и инспекторым. 

ШколакIуэхэм къащIащ гъэпцIакIуэхэм щIалэгъуалэр 
Iуэху мыщхьэпэхэм хашэнымкIэ къагъэсэбэп Iэмалхэр, 
абы Интернетри хыхьэу. 

ЗэIущIэм и кIэухыу школакIуэхэмрэ егъэджакIуэхэмрэ 
упщIэхэмкIэ хьэщIэхэм зыхуагъэзащ икIи жэуап куп щIа-
фIэхэр къратыжащ. 

УЭРДЭ Жантинэ.

Дагъыстэным и къа-
лащхьэ Мэхъэчкъалэ 
иджыблагъэ ще-
кIуэкIащ Кавказ Ищ-
хъэрэм и щIыналъэхэм 
 тхэк вондомкIэ (ВТФ - 
Олимп джэгухэм хыхьэ 
лIэужьы гъуэмкIэ) я зэ-
хьэзэхуэ. Ди гъунэгъу 
республикэм и жыла-
гъуэ лэжьакIуэ, щIына-
лъэм тхэквондомкIэ и 
 федерацэм и зыу жьы-
ныгъэм хэлIыфIыхьа 
Магомедов Абдурэхь-
мэн и фэеплъу щытащ 
ар. 

ЗЭХЬЭЗЭХУЭМ къри-
хьэ лIащ КИФЩI-м и 

Музейм зыщрагъэплъыхь

Терроризмэр щремыIэ

ФIырыфIкIэ утрагъэкIуэнт?

щIы  налъиблым я спортсмену 200-м щIигъу. Къэбэрдей-
Балъкъэрым и щIыхьыр ихъумэу зэхьэзэхуэм хэтащ 
 Кэнжэ къуажэм дэт «Пять колец» спорт академием и 
гъэсэн Хьэщыкъуей Руслан икIи дыжьын медаль абы 
къыщихьащ.

НыбжьыщIэр щызауэ килограмм 37-рэ зи хьэлъагъхэм 
я деж зэIущIищ щригъэкIуэкIати, и хьэрхуэрэгъухэм ефIэ-
кIыу тIур къихьащ, ещанэм и къарур хурикъужауэ къы-
щIэкIынкъым. ИтIанэ, Хьэщыкъуейм къыпэщIэтахэр Да-
гъыстэным щыщ спортсменхэрщ - абыхэм я деж ущыIэу, 
текIуэныгъэр фIырыфIкIэ къуатынт! 

Руслан зыгъасэр Унэжокъуэ Абдельджабаррэ Бозиев 
Муслимрэщ. 

КЪАНШЫУЕЙ  Алим. 

МэлыхъуэхьэфI зимыIэ 
мэлыхъуэри фочыншэ 
щакIуэри зэхуэдэщ. Сызэ-
рымэлыхъуэри сэ мэлы-
хъуэхьэ мащIэ згъэунэ-
хуакъым, мащIэри абы-
хэм си мэлыр дыгъужьым 
 кърагъэлакъым. Ауэ сэ 
хьитI сиIати, мис ахэр нэ-
сауэ мэлыхъуэхьэ хъурт. 

ДЫГЪУЖЬ щылъхуу ябж 
зы мэлыхъуэхьэ лъэпкъыфI 
гуэрым къилъхуауэ къы-
сIэрыхьэри сахуэсакъыурэ 
спIат а тIур. Абыхэм цIэуэ 
яфIэсщат Къапхъэнрэ Бо-
рэнрэ. 

А цIэхэр ауэ сытми 
 яфIэсщатэкъым сэ абы-
хэм. Къапхъэн баш хуэб-
дзамэ, ар дзапэкIэ иубы-
дырти иIыгът, и гъусэ Борэн 
къэсу къыдэIэпыкъуху. Сэ 
сыхуейт, ещхьыркъабзэу 
Къапхъэн Дыгъужь куэп-
къыр къыIэрыхьэмэ, Борэн 
нэсу зытридзэху имыу тIып-
щыну. 

Къапхъэнрэ Борэнрэ са-
зэрыщыгугъа дыдэу къы-
щIэкIащ: мэл гуартэм къеб-
гъэрыкIуэ дыгъужь зыбжа-
ни хагъэщIат зэгъусэу. 

Псом хуэмыдэу сигу къи-
нэжащ абыхэм къытхуащIа 
зы Iуэхутхьэбзэ. 

Къущхьэхъу дыкъикIыжа-
гъащIэт. Ди уэтэрыр Псы-
гуэнсу Iуфэ Iутт, къуажэм 
фIыуэ пэIэщIэу. Дыгъужь-
ри бийти, псэхугъуэ къыда-
тыртэкъым. Си мэлы-
хъуэгъу Хьэбашэ сымаджэ 
хьэлъэу хэлъти, къулейсы-
зыгъэ къылъысынкIэ сыгу-
завэри, дохутыр къэсшэну 
сехыжын хуей хъуащ. Ауэ 
сщIэртэкъым мэлыр къы-
зыхуэзгъэнэнур. 

- Къапхъэнрэ Борэнрэ 
яхъу  мэнщ укъэсыжыху… 
Зыри къэхъунукъым укъэ-
мы гувэмэ, кIуэ, кхъыIэ… - 
жиIэу лъаIуэрт сымаджэу 
хэлъ си мэлыхъуэгъур. 

Ди мэлыхъуэхьэхэм мэ-
лыр зэрахъумэфынур сщIэ 
пэтми, абыхэм я закъуэ  мэл 
гуартэр къахуэзгъэнэн сы-
тегушхуэртэкъым. Сэ шэми 
шхуми сисырт: сымаджэри 
дохутыр хуейт, мэлхэри 
хьэхэм нэхъ хъумакIуэ ямы-

Къапхъэнрэ Борэнрэ

Iэу къэзгъэнэни дзыхь 
сщIыр тэкъым. Сытми, 
цIыхур нэхъапэти, Къап-
хъэнрэ Борэнрэ къахуэз-
гъэнащ. Абыхэм я ныбэ изу 
згъашхэри, чэтым и лъэ-
ныкъуэ зырызымкIэ увы-
IэпIэ щахуэсщIащ. Ахэр 
езы хэри жыIэдаIуэт. Пса-
лъэ къагурымыIуэми, чэт 
гъунэм деж гъэтIыс закъуэ - 
сакъыу плъырынут. 

Арати, мэлыр хьитIым 
«анэмэт» яхуэсщIри, пша-
пэр зэхэуа къудейуэ, къуа-
жэм сыкIуэну сежьащ. 

Къуажэм сынэсри, доху-
тыр къэзгъуэтащ. Ар сщIы-
гъуу сымаджэ къызэры-
рашэкI машинэмкIэ уэтэ-
рым сыкъыщытелъэдэжам, 
зэманыфI дэкIат. 

ЩэIуу хэлъ Хьэбашэ и 
щхьэр къысхуигъазэри, 
ера  гъыу къыдришейуэ къы-
зжиIащ:

- Хьэхэр зыгуэрым епщэ-
фыIа сфIощI, чэтыр къэп-
лъыхьыт…

Дохутырым къызэрилъы-
тамкIэ, Хьэбашэ сымаджэ 
хьэлъэти, машинэм итлъ-
хьэри псынщIэу ишащ 
 къуажэ сымаджэщым. 

Сэ чэтымкIэ сунэтIащ, 
уэз дыгъэ сIыгъыу. Япэ щIы-
кIэ мэлхэм сахэплъащ: 
лажьэ щыIэ хуэдэтэкъым. 
ИтIанэ сызыIууар Борэнщ. 

Ар щыст къызэрызгъэнауэ, 
и гупэр дыгъужь къэ-
кIуапIэмкIэ - псыхъуэмкIэ - 
гъэзауэ. Къызэплъыххэртэ-
къыми, сызэрыгувам щхьэ -
кIэ зыкъысхуигъэгусэми 
ярейт абы. АдэкIэ сыкIуэмэ 
- зы фIыцIагъэшхуэ гуэр 
кIыфIым хызолъагъуэ. Зэ 
IуплъэгъуэкIэ си гугъащ 
 Къапхъэн жеяуэ щылъу, 
арщхьэкIэ зэпэсплъыхь -         
ри - дыгъужь хьэдэт. Узижа-
гъуэным и махуэу зэхэ фы-
щIат ар. СапэкIэ ирабза нэ-
хъей, и ныбэгури и пщэри 
сыпат. Куэд щIагъэнутэ-
къым ар хьэхэм зэралIрэ:         
и хьэдэр иджыри диятэ-
къым. 

И плIэ лъакъуэхэр щIиу-
къуэдиикIыжарэ, дзыгъуэ 
ещэ джэдууэ, зы лъэны-
къуэкIэ сакъыу плъэуэ 
чэтым и адрей гъунэм Iуст 
Къаплъэни. 

Хьэхэр къезджэри мэл-
хэр хэкIуэдыкIыншэу зэра-
хъумам щхьэкIэ фIыщIэ 
яхуэс щIу сателъэщIыхьащ. 

Хьэбаши иужькIэ хуэс-
щIыжащ Къапхъэнрэ Бо-
рэнрэ зэрахьа хахуагъэм и 
гугъу. 

Мис апхуэдэу дэIэпы-
къуэгъушхуэу сиIащ Къап-
хъэнрэ Борэнрэ. 

ГЪУБЖОКЪУЭ Лиуан. 

Вэрыкъуэхэ Ислъамрэ Эмиррэ зэкъуэ-
шитIщ. Къуэшрокъуей (Кэнжэ) къуажэм 
щопсэу, лъэпкъкIэ Жанхъуэтхьэблэ 
(Псыгуэнсу) щыщхэщ. 

ИСЛЪАМ и ныбжьыр  илъэс 12 мэхъу, 
Налшык курыт еджапIэ №20-м щоджэ. Ма-
тематикэмрэ физическэ щэнхабзэмрэ нэ-
хъыфI дыдэу елъагъу. Я  школым  «Пэрыт-
хэм  я  жанагъ» ныбжьыщIэ зэгухьэныгъэм 
и къудамэ щыIэщи, абы жыджэру хэтщ. 
Спортым  дехьэх: футболыр, волейболыр, 
тхэквондор къыхех. Ислъам мотоциклкIэ 
къижыхьы-     ну  фIэфIщ.  ЩIалэр икIи пшы-
науэ цIыкIущ, адыгэ макъамэхэр къри-
гъэкIыу зрегъасэ пшынэм. НэхъыфI дыдэу 
илъагъу тхылъу иIэщ «Гарри Потер». Курыт 
еджапIэр  къиухмэ, дзэ дохутыру еджэну йо-
хъуапсэ. Псэущхьэхэмрэ къуалэбзухэмрэ 
фIэгъэ щIэгъуэнщ, ЗэрыцIыкIу дыдэрэ по-
пугай иIэщ. Иджы джэду зригъэгъуэтыну 
йохъуапсэ. Илъэс ипэ япэу шы шэсати, ари 
игу дыхьащ. КъэкIыгъэхэми апхуэдэу яху-
щытщ. Езым хесэри егугъуурэ къегъэкI 
бжьынрэ бжьы ныхурэ. 

Ислъам адыгэпсэщ - анэдэлъхубзэр       
фIы дыдэу егъэшэрыуэ. Адыгэ фащэр          
фIэдахэщ, Сэралъп Мадинэ и арт-унэм  
абы теухуауэ щекIуэкI Iуэхугъуэхэм кIуэурэ, 
дихьэхауэ. АдыгэбзэкIэ псалъэжь, псын-
щIэрыпсалъэ куэд ещIэ. Лъэпкъым къы-
дэгъуэгурыкIуэ хабзэхэм хещIыкI, егъэза-
щIэ. Налшык щыIэ «Псэ жыгыр» ецIыху, 
мызэ-мытIэу щыIащ, фэеплъым теухуа 
хъыбари ещIэ. 

Эмир илъэси 9 и ныбжьщ. Спорт лIэу-
жьыгъуэхэм ящыщу тхэквондор фIэфIщ. 
ЩIалэ набдзэгубдзаплъэщ, техникэхэр 
фIэ гъэщIэгъуэнщ.  Балигъ  хъумэ, програ-

ЗэкъуэшитI

ммисту лэжьэну йохъуапсэ. Унэхэмрэ 
кхъухь лъатэхэмрэ я теплъэр сурэту ищIы-
ныр  къохъулIэ. Псэущхьэхэм ящыщу хьэрэ 
джэдурэ нэхъыфIу елъагъу. Школым кIуэн 
фIэфIщ, ар дахьэх дыкъэзыухъуреихь ду-
нейм щытепсэлъыхь дерсхэм. Пасэу щIи-
дзауэ къэралхэмрэ абыхэм я къалащхьэ-
хэмрэ я фIэщыгъэхэр, хэт сыткIэ гъэщIэ-
гъуэнми, зэрегъащIэ. «Школ дерсхэм 
 ящыщу нэхъыфIу плъагъур сыт хуэдэ?» - 
жыпIэрэ уеупщIмэ, адыгэбзэр къазэрыхи-
хыр, ар фIы дыдэу зэригъащIэу, хуиту 
 игъэшэрыуэну зэрехъуапсэр жеIэ икIи абы 
папщIэ щхьэхыркъым. НэхъыфI дыдэу къе-
хъулIэр псынщIэрыпсалъэхэрщ. 

ГУГЪУЭТ Заремэ.

Балиейр дахащэу гъагъэ, 
къыпыкIэри тфIэфIу тшхы 
жыгщ. Дэтхэнэ къэкIыгъэми 
хуэдэу, абы езым и «хьэлхэр» 
иIэжщ, ар цIыхухэм къагъэу-
нэхуу къазэрыIурыIэфIэрэ  
куэд щIащ. Деплъынти, балийм 
теу хуауэ дызыщыгъуазэхэм…

БАЛИЕЙР метррэ ныкъуэрэ, 
метритI нэхъыби хъу жыгщ, ба-
лийIэрысэ плъыжь хъурейхэр 
къыпыкIэу. ЛIэужьыгъуэу 150-м 
щIигъу мэхъу. 

Илъэсым къриубыдэу балиейм 
ику иту Iэрысэ 7 000 хуэдиз къы-
по кIэ. БалийIэрысэ нэхъ пIащэ-
хэр сантиметритI хуэдиз мэхъу. 

Археологие къэхутэныгъэхэр 
щы хьэт зэрытехъуамкIэ, балийр 
яцIыхуу, шхыным халъхьэу щы-
тащ иджыри илъэс 10 000 япэкIэ. 

Урысейм япэу балиейр щы-
хасэу щIадзащ XIV лIэщIыгъуэм. 
2007 гъэм Большие Бакалды 
 къуажэм балийм и музей къы-
щызэIуахащ. XIX лIэщIыгъуэм а 
щIыпIэр цIэрыIуэу щытащ боя-
рин Морозовым и балией ха-
дэхэмкIэ. 

Балиейхэр ику иту мэпсэу 
илъэс 20 - 30-кIэ. Ауэ къахокI куэд 
дыдэрэ псэухэр. Инджылызым 
щыIэщ илъэс 150-рэ зи ныбжь, 
метри 13-кIэ дэкIеяуэ.

ЩIэныгъэлIхэм хуагъэфащэ 
балийм и Хэкур иджырей Ираныр 
здэщыIэ щIыпIэрауэ. Ар щыIащ 
Кавказми, хы ФIыцIэ Iуфэм пэ-
гъунэгъуу. 

XVI лIэщIыгъуэм Германием 
узыншагъэмкIэ сэбэп къэкIыгъэ-
хэр зэрыт зэрыгъуазэ тхылъ къы-
щыдагъэкIауэ щытащ. Балийм 
теухуауэ абы Iыхьэ псо итщ.

Японием «сакура» жыхуаIэ я 
лъэпкъ жыгри балий лIэужьы-
гъуэм хеубыдэ. Гъатхэпэм и 27-м 
абы щагъэлъапIэ сакурэр къы-
щыгъагъэм и махуэр. Жыгыр ап-
хуэдэу телъыджэу зэщIэгъэгъауэ 
зэрыщытыр махуитху къудейщ. 

Белорусым щыIэ Глубокое 
 къалэм балийм и фэеплъ дэтщ. 
Абы илъэс къэс щокIуэкI балийм 
и фестиваль.

1997 гъэм щегъэжьауэ США-м 
и штатхэм ящыщ зым - Ютэм - и 
дамыгъэу ягъэуващ балийр. 

Балийр тхьэмбылымкIэ, шха-
лъэмкIэ сэбэпщ, цIыхум и псы-
хуэлIэр ирегъэкI, зи жей къэ-
мыкIуэхэми я хущхъуэгъуэщ. Ар 
лъыр зекIуэнымкIи сэбэп хъууэ 
къалъытэ, инфаркт, инсульт зиIа 
сымаджэхэм яшх хъунущ. Ба-
лийм хэлъщ клетчаткэ, витамин 
А, В, С - хэр, джыщIяе, калий, же-
лезэ.

ХЬЭГЪЭБАНЭ  Залинэ. 

Зы беижь гуэрым мэл куэд иIэт. Абыхэм ящыщ зы 
хъушэ иIыгът щIалэ цIыкIум. Адрей мэлыхъуэ нэ-
хъыжьхэр щIалэ цIыкIум къытеплъэ хъуртэкъым. Зэ-
гурыIуэри, унафэ ящIащ ар яукIыну. Иужьым, мащэм 
ирадзэрэ ягъалIэмэ нэхъыфIу къалъытащ. Ма-
щэшхуэ къатIри ирадзащ. Жэщым, мазэр къы щы-
щIэкI  кIэ, щIалэ цIыкIум и нэр къытримыгъэкIыу еп-
лъурэ елъэIурт къыдэIэпыкъуну, мащэм иришыжы-
ну. 

АПХУЭДЭУРЭ махуэ заул дэкIауэ, беижьыр къыдэкIащ 
пщыIэхэр къиплъыхьыну. Мэлыхъуэхэм щIалэ цIыкIур 
щахимылъагъуэм:

- Дэнэ щыIэ мэлыхъуэ щIалэ цIыкIур? - жиIэри еуп-
щIащ адрейхэм. 

Зыри щыжамыIэм:
- Къэвгъуэт дэнэ щыIэми, дэни къифх! - ткIийуэ яхуе-

гъэув беижьым. 
Езыр ежьащ щIалэ цIыкIум и цIэр жиIэу гуоууэ, лъы-

хъуэу. ЩIалэ цIыкIум ар щызэхихым мащэм ерагъыу 
 къигуоукIащ. Беижьым ар кърешыжри мэлыхъуэхэм йо-
шхыдэ. 

Мазэр къыщыщIэкIым щIалэ цIыкIум абы щхьэщэ 
 хуищIурэ фIыщIэшхуэ хуищIащ ажалым къызэрыри-
гъэлам папщIэ. ИужькIэ, щыдэплъейм фIэгъэщIэгъуэн 
дыдэ хъуащ - езым и сурэтыр мэл хъушэм и гъусэу ма-
зэм и напэм къытещт. Апхуэдэу, зи лэжьыгъэм псэ 
хьэлэлкIэ бгъэдэта щIалэ цIыкIум и сурэтыр мазэм къи-
нащ и хъушэм и гъусэу.

IуэрыIуатэ

Балией

Мазэм ит мэлыхъуэ

ЕкIуэкIыу: 3. ЦIырцIыр. 4. 
Мэшбэв. 7. Хьэндырабгъуэ. 8. 
Хьэдзыгъуанэ.

Къехыу: 1. Бжьэ. 2. ЩIыб-
жьэ. 3. ЦIыв. 5. ПкIауэ. 6. Ар-
гъуей. 

